
          መበል 36 ዓመት ቁ.43                             ሰሉስ 20 ጥቅምቲ 2026 		              ገጻት 12 ዋጋ 2.00 ናቕፋ

ዜናዜና
  ብዛዕባ     	  ብዛዕባ     	
  ገዛእ -   	  ገዛእ -   	
  ተመክሮኻ   	  ተመክሮኻ   	

ምጽሓፍምጽሓፍ

 ምክልኻል  	 ምክልኻል  	
 ጸጸር  ጸጸር 
ኩሊት ኩሊት 

ብኣመጋግባብኣመጋግባ

ወላዲተይ  እንታይ  ክሕግዛ ወላዲተይ  እንታይ  ክሕግዛ 
እኽእል፧ እኽእል፧ 

ምልክታምልክታ

ካብ ኖበል ሰላም - ናብ ኖበል ኲናት
ሽወደናዊ ሊቅ፡ ቀማምን መሃዝን፡ ኣልፍረድ ኖበል፡ ብርቱዕ ነትጒ ዝፈጥር 

ሓሸዋ መሃዘ። ዕላማኡ ኣኻውሕ ንምፍንቃል ነበረ። እንተኾነ ካልኦት ኣብ 

ኣጽዋር ኣውዒሎሞስ ቀዛፊ ሰባት ኮነ። ብ1888 ሉድቪግ ኖበል ዝተባህለ ሓዉ 

ዓረፈ። ሓንቲ ናይ ፈረንሳ ጋዜጣ ድማ፡ ኣልፍረድ ዝሞተ መሲሉዋ፡ “እቲ 

ናይ ሞት ነጋዳይ ዓሪፉ” ኢላ ጽሒፋ። ኣዝዩ ሰንበደ። “ታሪኽ ብከምኡ ድዩ 

ክዝክረኒ፧” ኢሉ ምሒር ሓዘነ። ሃብታም ነበረ’ሞ፡ ብምህዞኡ ዝደለቦ ሃብቲ፡ 

ሰላም ንዝፈጥሩን ካልኦት ሃብሮማትን ሽልማት ክወሃበሉ ማዕከን ኣቘመ። በዚ 

ድማ፡ ስሙ ዓመት መጸ ብሰናይ ከም ዝልዓለ ገበረ።

    ኣብ 2018፡ ኣብ ኢትዮጵያ ብህዝባዊ ናዕቢ ስርዓት ተለወጠ። ሽግር 

ኢትዮጵያን ቀርኒ ኣፍሪቃን ከብቅዕ ድማ ተስፋ ተቐልቀለ። ሰላምን ስኒትን 

ዝበሃገ ህዝቢ ኢትዮጵያ፡ ነቲ ብጠባሪ ልሳኑ፡ ሃዋርያ ፍቕርን ምድማርን 

መሲሉ ዝመጸ ሓድሽ መራሒ፡ ብልቡ ተቐቢሉዎስ ሰፊሕ ደገፍ ሂቡዎ። 

ናብ ኣስመራ በሪሩ፡ ስምምዕ ሰላምን ምሕዝነትን ምስ ከተመ ድማ፡ ‘ደጊምሲ 

ህዝብታት ኤርትራን ኢትዮጵያን ኮነ፡ 80 ዓመት ሰላም ዝረሓቖ ቀርኒ ኣፍሪቃ 

ክክሓሱ እዮም’ - ተገመተ። ዓለም እውን ንኣደቶ፣ እንተ ‘ፈጣር ሰላም’ ኢላ፡ 

እንተ ንካልእ ዛዕባ ሓርያቶ፡ ከይተማትአት ‘ሽልማት ሰላም ኖቤል’ መጠወቶ።  

   ወዮ ተሸላሚ ሰላም፡ ኣብ ከርሱ ስሱዕ፡ ከሓዲ፡ ቂመኛን ደም ዘይጸግብን 

ጋኔን ዓቚሩ ይመጽእ ኢሉ ዝጠርጠረ ኣይነበረን። ሓቀኛ ባህርያቱ ክቕላዕ 

ከኣ ግዜ ኣይወሰደን። ኣብዚሖም ዝጉንዑ ጽጋባታት ምስ ረኸበ፡ ቅጽበት 

መብጽዓኡ ንህዝቢ ኢትዮጵያ ጠለመ። ትኳቦ ሰኒቑ ንጥቕሞም ከገልግል 

ተዓስበ። ንሳቶም ከኣ፡ ጸጋታት ሱዳንን ኢትዮጵያን ክዘምቱ፡ ሃጸያት ምዕራባዊ 

ገማግም ቀይሕ ባሕርን ወደባቱን ኮይኖም ክጉብልሉ እምብዛ ሃሪፎም ነበሩ’ሞ፡ 

ውጥኖም ብቐረባ ዘሳልጥ ግርም ተለኣኺ ረኸቡ።

   ተሸላሚ ሰላም ምስ ጭፍራኡ ሰዊሩዎ ዝመጸ ዘቤታዊ ዕላማ ምሒር 

ጸቢብ ነበረ። ደላዪ ፍትሕን ማዕርነትን ህዝቢ ኢትዮጵያ፡ ዓንቃጺ ጸቢብ ዕላማኡ 

ከም ዝኸውን ከሎ ገና ገሚቱ ከኣ፡ ብሓይሊ ብረት ክመልኮ ወሰነ። ኲናት 

ኣወጀሉ፣ ለኣኽቱ ብዘዕጠቑዎ ድሮናት ተሳሃሎ - ገዳማት እውን ኣይነሓፈን። 

መቓቒሉ ሓድሕድ ከፋልሶ እንተላይ ናይ ቀደም ታሪኽ እናገንጸለ፡ ቁስልታት 

ጸቢብ ፖለቲካ ቀሰቀሰ። ኣብ ዘመነ ስልጣን ተሸላሚ ኖበል፡ ኢትዮጵያ ኣብ 

ታሪኻ ርእይቶ ዘይትፈልጥ፡ ዘሕዝን ግጭታትን ኲናት ሓድሕድን፣ ገዚፍ 

ህልቂትን ዕንወትን ምምዝባልን ኣአንገደት። ህይወት ኣማኢት ኣሽሓት 

ኢትዮጵያውያን ተቐዝፈ። ምድሪ’ታ ሃገር ክሳብ ቊርምባ ደምን ንብዓትን 

ጸገበ። ሚልዮናት ብዓሌታውን ሃይማኖታውን መጥቃዕቲ ተፈናቐሉ፣ 12,000 

ኣብያተ ትምህርቲ ዓንዩን ተዓጽዩን ልዕሊ 8 ሚልዮን ቆልዑ ካብ ትምህርቲ 

በኾሩ፣ ልዕሊ 21 ሚልዮን ህዝቢ ተጻባዪ ህጹጽ ረድኤት ኮይኑ። 

    ወዮም ነጋዶ ሞት መወልቱ፡ መቕዘፍትን መግደራን ህዝቢ ኢትዮጵያ 

ኣየደንገጾምን። ሸቃሊኦም ኣንጻር ህዝቢ ኢትዮጵያ መዕለቢኡ ዘይፍለጥ 

ኲናት ኣባሪዑ ከይኣክል፣ ሰላም ጎረቤት ህዝቢ ሱዳን ንምዝራግ እውን፡ 

ኣብ መሬቱ መናሃርያ መደበር ከቕውም ኣዘዙዎ። ዝበልዐት ከብዲ ናታ 

ሕርያ የብላን - ፍቓዶም መልአ። ኤርትራ ውጥናቶም ኣቐዲማ ነቒሓትሉ 

ነበረት’ሞ፡ ‘ኣፍደገ ባሕሪ’ ብዝብል ምኽኒት ንሳ’ውን ክትውረር ኣዘዙ። 

ኣብዚሖም ድማ፡ ገንዘብን ኣጽዋርን መጠዉ። ተሸላሚ ሰላም፡ ዝኸፍአ ጎርቢ 

ቀርኒ ኣፍሪቃ ኮነ። ብኲናትን ህልቂትን ሽልማት ኖበል እንተዝህሉ ዝወዳደሮ 

ኣምበይ ምረኸበን።

ቦርድ ክፍሊ ጋዜጣቦርድ ክፍሊ ጋዜጣ

ኣብ ስዊዘርላንድ፡ ኬንያን ቐጠርን ዝነብሩ ዜጋታት፡ ድሉውነቶም ንዝበረኸ መኸተን ኣበርክቶን ኣረጋጊጾም
ኣብ ስዊዘርላንድ፡ ኬንያን ቐጠርን 

ዝነብሩ ዜጋታት ኣብ ዝሓለፈ ቀዳመ-
ሰንበት በብወገኖም ኣብ ዘካየድዎ 
ሰሚናራት፡ ሓድነቶምን ውዳበታቶምን 
ብምሕያል ድሉውነቶም ንዝበረኸ 
መኸተን ኣበርክቶን ኣረጋጊጾም።

ነበርቲ ስዊዘርላንድ ብ17 ጥቅምቲ 
ኣብ ቀጽሪ ኤምባሲ ኤርትራ ኣብ ጀኔቫ 
ኣብ ዘቃነዕዎ ኣብ ህልው ኩነታት ሃገር 
ብመንጽር ዞባውን ዓለማውን ምዕባለታት 
ዘተኰረ ሰሚናር፡ ፈጻሚ ጉዳያት ኤምባሲ 
ኤርትራ ኣብ ስዊዘርላንድን ቀዋሚ 
ወኪል ኣብ ባይቶ ሰብኣዊ መሰላት 
ሕቡራት ሃገራት ኣብ ጀኔቫን ካልኦት 
ኣህጉራውያን ትካላትን ኣቶ ሃብቶም 
ዘርኣይ፡ ኣብ እዋናዊ ተልእኾ ዘተኰረ 
መግለጺ ሂቡ።

ሓላፊ ህዝባውን ኮማውን ጉዳያት ኣቶ 
እስማዒል መሓመድኑር ብግደኡ፡ ንተራን 
ኣበርክቶን ማሕበረኮማት ኣብ መደባት 
ሃገራዊ መኸተ፣ ከምኡ’ውን ምንጽብራቕ 

ሓቀኛ ምስሊ ኤርትራ ኣመልኪቱ ሰፊሕ 
መግለጺ ድሕሪ ምቕራብ፡ “ውዳበ 
ቀንድን መሰረታውን ሓይሊ ስለዝዀነ፡ 
ውዳበታትና ክነሐይልን ክብርታትና 
ክንኩልዕን ብዝለዓለ ወኒ ክንሰርሕ 
ይግባእ” ክብል ኣገንዚቡ። 

እዚ ከም’ዚ’ሉ እንከሎ፡ ኣምባሳደር 
ኤርትራ ኣብ ኬንያ ኣቶ በየነ ርእሶም፡ 
ብ18 ጥቅምቲ ንኤርትራውያን ነበርቲ 
ከተማ ናይሮቢን ከባቢኣን ሰፊሕ ሰሚናር 

ኣካዪዱ።
ተሳተፍቲ ኣብ ዝቐረበ ዛዕባታት 

ድሕሪ ዘካየድዎ ዘተን ክትዕን፡ ሃገራዊ 
መኸተ ብምሕያል ልኡላውነት ኤርትራ 
ንምውሓስ ከም ወትሩ ድሉዋት 
ምዃኖም ኣረጋጊጾም።
ኤርትራውያን ነበርቲ ቐጠር’ውን 

ብወገኖም፡ ብ17 ጥቅምቲ ኣብ ከተማ 
ኣ’ደውሓ ኣብ ዝርከብ ባህላዊ ማእከል 
ኣብ ዝገበርዎ ኣኼባ፡ ኣብ’ዚ ዓለምና 
ትሓልፎ ዘላ ተኣፋፊ ኩነታት፡ ኣብ 

ንቕሓትን ውዳበን ዝተሰረተ ድሉውነት 
ካብ ምርግጋጽ ካልእ ኣማራጺ ከምዘየለ 
ብምጥቃስ፡ መሳርዖም ብምድልዳል 
እጃሞም ከምዝገብሩ ገሊጾም።

ኣብ’ቲ ኣጋጣሚ፡ ኣምባሳደር ዓሊ 
ኢብራሂም፡ ንህሉው ኩነታት ዘብርህ 
መግለጺ ከምዘቕረበ፡ ካብ’ቲ ቦታ 
ዝበጽሓና ሓበሬታ ኣፍሊጡ።

ተጋዳላይ ሜጀር ሓድሽ ተኽለ ተሰዊኡ
ገዲም ተገዳላይ - ሜጀር ሓድሽ ተኽለ ገብረኣብ፡ ብ17 ጥቅምቲ ኣብ መበል 

73 ዓመት ዕድመኡ ብሕማም ተሰዊኡ።

ኣብ 1974 ናብ ህዝባዊ ሓይልታት ሓርነት ኤርትራ ዝተሰለፈ ተጋዳላይ ሓድሽ፡ 

ኣብ ግዜ ሓርነታዊ ቃልሲ ኣብ ተዋጋኢ ሰራዊትን ከቢድ ብረትን ካብ ተራ ክሳብ 

ኣዛዚ ጋንታ፣ ድሕሪ ናጽነት ድማ ኣብ ሚኒስትሪ ጥዕና፡ ምምሕዳራት፡ ሚኒስትሪ 

ምክልኻል - ሜካናይዝድ 74፡ ካብ 2025 ክሳብ ዕለተ መስዋእቱ ድማ ኣብ እዚ 

ህዝባዊ ሰራዊት ብዝተፈላለየ ጽፍሕታት ሓላፍነት ንህዝቡን ሃገሩን ብተወፋይነት 

ዘገልገለ ሓርበኛ እዩ።

ስዉእ ሜጀር ሓድሽ ተኽለ፡ ብዓል ሓዳርን ኣቦ ሰለስተ ደቅን እዩ።

ስነ-ስርዓት ቀብሩ ድማ፡ ብ17 ጥቅምቲ ኣብ መካነ-መቓብር ሓርበኛታት ድባርዋ 

ተፈጺሙ።

ሚኒስትሪ ምክልኻል - እዚ ህዝባዊ ሰራዊት፡ ብመስዋእቲ ገዲም ተጋዳላይ ሜጀር ሓድሽ ተኽለ ገብረኣብ ዝተሰመዖ 

መሪር ሓዘን እናገለጸ፡ ንስድራቤቱ፡ መቓልስቱን መሳርሕቱን “ጽንዓት ይሃብኩም” ይብል።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዓንሰባ - ምዕባለ ተመሃሮ ንምግምጋም መስርሕ ምዘና ክስራሓሉ ተሓቲቱ
ኣብ መስርሕ ምምሃርን ምስትምሃር 

ዝግበር ምዘና፡ ጸገማት ተመሃራይ 

ኣለሊኻ ሓገዝ ንምግባር እምበር፡ 

ዝሓለፈን ዝተረፈን ንምፍላይ 

ጥራይ ዝዓለመ ስለዘይኮነ ብዕቱብ 

ክስራሓሉ፡ ክኢላታት ሓቲቶም።

እዚ ዝተገልጸ፡ ብ13ን 14ን 

ጥቅምቲ ኣብ ከተማ ከረን ኣብ 

ዝተኻየደ፡ ሱፐርቫይዘራት፡ ሓለፍቲ 

ትምህርቲ ንኡሳን ዞባታትን ሓለፍቲ 

ኣሃዱታት ጨንፈር ትምህርትን ኣብ 

ዝተሳተፍዎ፡ ንምዕባለታት ስርዓተ 

ምዘና ዝምልከት ስልጠና’ዩ።

ኣብ ክፍሊ ሓፈሻዊ ትምህርቲ 

ሓላፊ ጨንፈር ምዘናን ሃገራዊ 

መርመራን መምህር ግርማኣለም 

ተኪኤ ንኤሪና ኣብ ዝሃቦ 

ሓበሬታ፡ ቀንዲ ዕላማ ናይ’ቲ 

ስልጠና፡ እናተመሓየሸ ክመጽእ 

ዝጸንሐ ስርዓተ ምዘና፡ ብመንገዲ 

ሱፐርቫይዘራትን ሓለፍቲ 

ትምህርቲ ንኡሳን ዞባታትን ኣቢልካ 

ናብ መምህራን ከምዝወርድ 

ንምግባር ምዃኑ ገሊጹ።

ምዘና፡ ስርዓተ ትምህርቲ 

ብምሕያል ጸገማት ተመሃራይ 

ብግቡእ ኣለሊኻ መፍትሒ 

ንምንዳይ፣ ብኡ ኣቢልካ ድማ 

ዝምድናታት ተመሃራይን 

መምህርን ንምድልዳል ዝሕግዝ 

ኣገዳሲ ኣካል ስርዓተ-ትምህርቲ 

ከምዝዀነ፡ ወሲኹ ሓቢሩ።

ሓላፊ ኣሃዱ ምዘና መምህር 

ትኩእ ኪዳነ ብወገኑ፡ እናተመሓየሸ 

ዝመጸ ስርዓተ ምዘና፡ ኣብ ምብራኽ 

ብቕዓት ትምህርቲ እወታዊ 

ኣበርክቶ ከምዘለዎ ብምጥቃስ፡ 

ንኹሉ ዓይነት ትምህርቲ ክወሃብ 

ዝጸንሐ ሓደ ሚዛን ተሪፉ፡ ኣብ 

ቋንቋ ኣደ፡ እንግሊዝኛን ሕሳብን 

ፍሉይ ሚዛን ክወሃብ፡ ካብቲ 

ተታሒዙ ዘሎ ውጥን ምዘና 

ምዃኑ ኣረዲኡ።

ኣብ’ቲ ብዘተን ርእይቶታትን 

ዝዓመቘ ስልጠና፡ ተሳተፍቲ 

ንዘርኣይዎ ተገዳስነት ዘመጎሱ’ቶም 

ክኢላታት፡ ኣብ ባይታ ብዝለዓለ 

ክስራሓሉ ዘለዎም እምንቶ 

ገሊጾም።

ሓላፊ ጨንፈር ትምህርቲ 

ዞባ ዓንሰባ መምህር ክፍላይ 

ዓንደሚካኤል ኣብ ዝሃቦ መዛዘሚ 

ቃል፡ ተሳተፍቲ ንዝቐሰምዎ ስልጠና 

ኣብ ግብሪ ክሰርሑሉ፡ ከምኡ’ውን 

ኣብ ኩለን ኣብያተ-ትምህርቲ 

ወሪዱ ተዓቃኒ ውጽኢት ንኽርከቦ 

ኣበርክቶ ክገብሩ ተማሕጺኑ።

ዜና

ኣብ ዓዲ-ቐይሕ፡ ኣብ ጽሬት ኣከባቢ ዘተኰረ ጎስጓስን ወፈራዊ ጽሬትን ተኻዪዱ

ኤርትራ፡ ኣብ ናይሮቢ - ኬንያ ኣብ ዝተቓነዐ ዋዕላ ንግድን ወፍሪን ኣፍሪቃ ተሳቲፋ
ኤርትራ፡ “ምምራሕ ሓድሽ መዋእል 

ንግዲ ኣብ ኣፍሪቃ” ብዝብል ቴማ፡ 
ካብ 14 ክሳብ 16 ጥቅምቲ ኣብ 
ናይሮቢ - ኬንያ ኣብ ዝተቓነዐ ዋዕላ 
ንግድን ወፍሪን ተሳቲፋ።

ኣብ’ዚ ብሃገራዊ ቤት-ምኽሪ 
ንግዲን ኢንዳስትሪን ኬንያ ዝተወደበ 
ዋዕላ፡ ንልዕሊ 50 ሃገራት ዝወከሉ 
- ኣፍረይቲ፡ ኣቕረብቲ፡ ኣውፈርትን 
ወከልቲ ንግዳዊ ኣካላትን ዝርከብዎም 
ልዕሊ 5 ሽሕ ተሳተፍቲ ተሳቲፎም።

ቀንዲ ዛዕባታት ናይ’ቲ ዋዕላ፡ 
ንግዲ፡ ወፍሪ፡ ምህዞ፡ መሪሕነትን 
ምትእስሳርን ዝብል ከምዝነበረ፡ እቲ 
ዝበጽሓና ሓበሬታ ኣፍሊጡ።

ኣምባሳደር ኤርትራ ኣብ ኬንያ 

ኣቶ በየነ ርእሶም ድማ፡ ኣብ ጉዳይ 
ጸጥታ፡ ልኡላውነት ማያዊ ኣካላትን 
ሰላምን፣ ብልጫታት ደቂኣንስትዮን 
መንእሰያትን ማእከል ዝገበረ 
ንግዳዊ ንጥፈታት፣ ከምኡ’ውን 
ኣብ ተራ ዲፕሎማስያዊ ውክልናን 
ኢዱስትሪያዊ ልኡላውነትን ዘተኰረ 
መደረ ኣቕሪቡ።

ኣምባሳደር በየነ ኣብ መደረኡ፡ 
ኣብ መንጎ ሃገራት ዝግበር ንግዳዊ 
ንጥፈታት ንኽምዕብል ግብራዊ 
ስጒምቲታት ክውሰድ፣ ከምኡ’ውን 
ርትዓዊ ንግዳዊ ንጥፈታት፣ ንግዳዊ 
ልኡላውነት ኣፍሪቃ፣ ልዕሊ ኹሉ 
ድማ ሰላም ኣፍሪቃ ንምርግጋጽ 
ብውህደት ክስራሕ ኣዘኻኺሩ።

ኣብ ከተማ ዓዲቐይሕ፡ ከባብያዊ ጽሬት 
ንምሕላው ወፈራ ጽሬትን ምድልዳል 
ዝተባሕጎጐ መሬትን፡ ከምኡ’ውን ጎስጓስ 
ንህዝቢ ተኻዪዱ።
ኣብ’ዚ ብምኽንያት ዓለማዊ መዓልቲ 

ከባብያዊ ጥዕና ዝተወደበ መደብ፡ ህዝቢ 
ምምሕዳራት ከባቢ ሃዳሙ፡ ሕሽመለ፡ 
ሓይነባን ዑናቡርን ከምእተሳተፈ፡ ወኪል 
ኣገልግሎት ጥዕና ን/ዞባ ዓዲቐይሕ ኣቶ 
ኮኾብ ተስፋይ ገሊጹ።

ካብ ኣሃዱ ህዝባዊ ጥዕና ኣቶ ተመስገን 
መልኣከ ብወገኑ፡ ወፈራታት ጽሬት 
ኣብ ምግታእ ተመሓላለፍቲ ሕማማት 
ዓቢ ተራ ስለዘለዎ፡ ብሰፊሑ ክዝውተር 
ተላብዩ።

ማእከል - ብያታዊ ትልሂት ክስልጥኑ ዝጸንሑ 60 መንእሰያት ተመሪቖም
ኣብ ዞባ ማእከል፡ ብምውህሃድ ማሕበር 

ኤርትራውያን ሙዚቀኛታትን ኮሚሽን 
ባህልን ስፖርትን ብያታዊ ትልሂት 
ብሄራት ኤርትራ ክስልጥኑ ዝጸንሑ 60 
መንእሰያት ተመሪቖም።
እቲ ን9 ኣዋርሕ ዝቐጸለ ስልጠና፡ 

ታሪኻዊ ድሕረ-ባይታ ትልሂት ኣህዛብ 

ዓለም፣ ልዕሊ 40 ዝኸውን ኣብ መጽናዕቲ 
ዝተመርኰሰ ያታዊ ትልሂታት ብሄራት 
ኤርትራ፣ ኣተኣላልያ ትልሂት፣ ድርሰት 
ትልሂትን ስነ-ትልሂትን፡ ከምኡ’ውን 
መሰረታዊ ኣምር ሙዚቃ ዘጠቓለለ ነይሩ።
ብ17 ጥቅምቲ ኣብ ሲነማ ኣዝመራ 

ኣብ ዝተኻየደ ስነ-ስርዓት መመረቕታ፡ 

ኣቦ-መንበር ማሕበር ኤርትራውያን 
ሙዚቀኛታት ኣቶ መሓመድ ዑስማን 
ኣብ ዘስመዖ ቃል፡ ዕላማ ናይ’ቲ ስልጠና 
- ንቕሓትን ኣፍልጦን መንእሰያት ኣብ 
ባህልን ክብርታትን ሕብረተሰቦም ክብ 
ብምባል፡ ኣብ ሃገራዊ በዓላት ዋንነት 
ተሰሚዕዎም ተሳትፎኦም ንምዕዛዝ 

ከምዝዀነ ገሊጹ።
ወኪል ተመረቕቲ ብግደኣ፡ 

ንኣገዳስነት ናይ’ቲ ብግብርን ክልሰ-
ሓሳብን ዝቐሰምዎ ስልጠና ብምጥቃስ፡ 
ብዝበለጸ ክድፋኣሉ ኣዘኻኺራ።
ነቲ ስልጠና ዝሃበ ገዲም ስነ-ጥበባዊ 

ካሕሳይ ገብረህይወት ድማ፡ ኣብ 1994 
ዝተመስረተ ማእከል ስልጠና ትልሂት፡ 
ኣብ 29 ዙርያታት 2,700 መንእሰያት 
ኣሰልጢኑ ከምዘመረቐ ብምጥቃስ፡ ኣብ 
መላእ ሃገር ተዘርጊሖም ብሞይኦም 
ይነጥፉ ከምዘለዉ ሓቢሩ።

ብዛዕባ ገዛእ-ርእስኻ ኣብ እትጽሕፈሉ. . .

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ኵርናዕ ግጥሚኵርናዕ ግጥሚ

ንሰይጣን ገረሞንሰይጣን ገረሞ

1

ሓኾት በሃሊ -
ጸላኢ ጽልኢ፣

ጸላእቱ ይራብሑ -
በብሓደን ብሓደን ይነብሑ።

ይቕጽል፡ ዲል ከይሃበ
ሓቂ ሒዙ ዝተረባረበ
ውሽጡ እናጸረበ፣
ብልሒ ፈጢሩ -

ኣብ ብልሒ ዝደየበ፣
ጽኑዕ ዕርዲ መኸተ 

ብልሒ፡ ኣብ ብልሒ፡ ምስ ብልሒ፥
ዝተረበ።

ዘዝመጽአ ልሕጽ
ዘዝመንጎደ ግህጽ

ዘዝዓንኮረ ብጽብጽ፡ . . .
ምስ ኮነ፥

መዋጽኦ ተደልዩ -
ህድማ ንቕድሚት፣
ዘራይ ተናድዩ -

ግልጽ-ምልጽ ንድሕሪት፣
የማነ-ጸጋም፡ መዋጽኦ ኣልቦ፣ 
ኣጸንኪራ፡ ኣጸንኪራቶ፣ 

እዛ ኣጸንካሪቶ። 

2

ሽማግለ ተደልዩ፡ ብርኪ ምስ ረብረበ
ጣዕሳ ነጊሱ፡ ሕልና ምስ ዓረበ

ናብ ደብሪ ሸይጣውንቲ ደይቡ ዝቖረበ
መኸወሊ ምስሉ፡ ካልእ ምስሊ ዝደረበ፣

ካባይ ይገድድ ኢሉ፥
“ሸይጣን ይሸምግለና” ከኣ በለ፡ 

እናተጎርበበ።

ሸይጣን ገሪሙዎ፥ ‘ቲ ሓጥያት ዝተነበ
ብልጽግና ሓሲቡ ብጽቡቕ ዝተኸበ
ኣየስተብሃለሉ’ኳ መኣስ ከም ዝተረበ፥
“ያእ! ክላእ! ናተይ’ኳ ክንድ’ዚ 

ኣይበጽሕ
ስመ-ምሩር፡ ብዙሕ’ዩ ብስመይ ዝነብሕ 

ብልጽግና እናበልካስ፥
ቅጥፈትን ቅዝፈትን
ሓሶትን ፍዅሰትን. . . 
ለኽበጣን ሰልበጣን፣ 
ጃህራን ጉራን

ትዕቢትን ፈኸራን. . .
ደጊም፥

ንቀያየር ስያመ፡ ምስ ግብርና ዝሳነ  
ሰይጣን ንስኻ፡ ብልጽግና ኣነ።”

ምንጪ፤ ER MEDIAምንጪ፤ ER MEDIA

ብዛዕባ ገዛእ-ተመክሮኻ ምጽሓፍጉዕዞ ህይወት ገዛእ-ርእሲ ካብ ፍቱዋት 
ጂራት ስነ-ጽሑፍ ምዃኑ ኣብዚ ዓምዲ’ዚ 
ብዙሕ እዋን ጠቒስና ኣለና። ፍቱው 
ዘግብሮ ድማ ሰባት ከምኣቶም ሰባት 
ዝተጓዕዙዎ ክፈልጡ፡ ንኽመሃሩሉ፡ ስለ 
ዝህንጠዩ እዩ። እቲ ዝኸዱዎ መንገዲ 
ሓደን ሰጣሕን ምስ ዝኸውን ግን እቲ ኣብ 
ስነ-ጥበብ ዘድሊ ክብን ለጠቕን፡ ጥርዝን 
ለጠቕታን፡ ጭንቅን ባህታን፡ ወጥርን 
ፍታሕን፡ . . . ዳርጋ ክርከቦ ስለ ዘይክእል፡ 
ኣሰልቻዊ ክኸውን ይኽእል’ዩ። ስለዚ፡ 
ሰባት ወትሩ ዝምዕብል ዛንታ እዮም 
ዝጽበዩ። እቲ ዛንታ ካበይ ተበጊሱ፡ ናበይ 
ኣላጊሱ፡ ምስ መን ተጋጭዩ (ምስ ሰብ ወይ 
ምስ ተፈጥሮ)፡ ብኸመይን እንታይን ሰጊሩ፡ 
ኣበይ ዓሊቡ፡ ወዘተ ብዘእምን ኣገባብ ዘርኢ 
ክኸውን ኣሎዎ። ኣብ ዝውሕዝ ደኣ’ምበር 
ኣብ ዝዓቖረ ማይ ምንቅስቓስ የለን። ኣብቲ 
ዝውሕዝ ማይ ድማ’ዩ ዝተፈላለዩ ነገራት 
- ካብ ጉንዲ ክሳዕ ቆጽሊ - ዝጐዓዙ። ስለዚ፡ 
ዛንታኻ ንኻልኦት መወከሲ ወይ መምሃሪ 
ዝኸውን ክብታን ለጠቕታን፡ ወጥርን 
ፍታሕን፡ ፍርሕን ትብዓትን ዝኣመሰለ 
ሕብረ-ብዙሕ ፍጻመታት ኣሎዎ ድዩ፧ 
እወ እንተ ደኣ ኮይኑ መልስኻ፡ ጽሓፎ። 
ኣይፋል እንተ ደኣ ኮይኑ ግን፡ ግደፎ - 
ኣርባዕተ ነጥቢ።
ዛንታኻ ዝምዕብልን ዘይምዕብልን ዝገብሮ 

ብቐንዱ ጥበብን ትብዓትን ኣዘናትዋኻ’ዩ። 
እቲ ክትነግሮ ዘይትደሊ ክትነግር ትብዓት 
ኣሎካዶ፧ ማለት፡ ዘሕፍረካ ዝፈጸምካዮ 
ነገር ካልኦት ንኸይፍጽሙዎ መምሃሪ 
ክኸውን ይኽእል’ዩ ብማለት ክትብሎ 
ትደፍርዶ ወይስ ነቲ ክንገር ዘሎዎ 
ገዲፍካ ኣብ እትምክሓሉን እተጕርረሉን 
ኢኻ እተድህብ፧ ከምኡ እንተ ደኣ ኮይኑ፡ 
ምዝንታው ይትረፍካ። ግደ ሓቂ፡ ብዛዕባ 
ገዛእ-ህይወትካ ኣብ እተዘንትወሉ፡ ኩሉ-
ምሉ ጸንቂቕካ ትብሎ ማለት ኣይኮነን። 
ዘይትብሎስ ብርግጽ ኣሎ። ይትረፍ 
ንኻልኦት ንገዛእ-ርእስኻ’ውን ክትነግራ 
ዘይትደሊ (ክትዝክሮ ዘይትደሊ) ፍጻመታት 
ወይ ተግባራት የጋጥመካ’ዩ። ይትረፍ 
ከተውርየሉ፡ ፈጺምካ ክትዝክሮ ዘይትደሊ 
ዝወዓልካዮ ተግባራት ይህሉ’ዩ። ንኣብነት፡ 

ዘሕፍር ስርቂ ሰሪቕካ፡ ሓሲኻ፡ ዘሚኻ፡ . 
. . እትፈልጥ ትኸውን’ሞ እቲ ተግባር 
ሕፍረት ስለ ዝፈጥረልካ ከተዘንትወሉ 
ኣይትደልን። ወይ ንጹህ ኴንካ ክትቀርብ 
ስለ እትደሊ፡ ስርቅኻ ገዲፍካ ብዛዕባ ስርቂ 
ካልኦት ተውሪ። ንነፍስኻን ተግባራትካን 
ልዕሌኻ ዝፈልጦ የለን። ብንስሓ ተዘንቱ 
እንተ ደኣ ኣሊኻ፡ ንተግባራትካ ብልቢ-
ወለዳዊ ኣገባብ ኣብ ፊልም፡ ሓጺር ዛንታ 
ወይ ድርሰት፡ . . . ከተቕርቦ ትኽእል ኢኻ። 
ንስኻ ምዃንካ እቲ ሰራቒ ከይተፈለጥካ፡ 
ካብ ተግባራትካ ዝፈልቁ ሰረቕቲ፡ ሓሰውቲ፡ 
ዘመውቲ፡ እናፈጠርካ ክትምህር ትኽእል 
ኢኻ። ነዚ ህድማ ካብ ነፍሲ/ውሽጢ 
ክንብሎ ንኽእል። ኣብታ ሓቃዊት ዓለም 
(ኣብ ውሽጥኻ)፡ እቲ ኣውራ ሰራቒ ንስኻ 
ምዃንካ ትፍለጥ ኢኻ። ኣብ መወዳእታ፡ 
ዛንታኻ ርኢኻ ወይ ኣንቢብካ ምስ ሰብካን 
ከም ሰብካን ትስሕቕ። ድርሰታት ስነ-ጥበብ 
ብኸምዚታት ዝተመልአ’ዩ።  
ስለዚ፡ ንኻልኦት ዝንገር ዛንታ ኣሎኒ 

ኢልካ ከተዘንቱ እንከለኻ፡ ክሳዕ ክንደይ 
ኢኻ ነቲ ክንገር ዘሎዎ ክትነግር 
ትብዓትን ክእለትን ዝህልወካ’ዩ እቲ 
ሕቶ። ካብ ካልኦት ዝፈልየካ፡ እቲ ካልኦት 

ዘይፈልጡዎ ተግባራትካ’ዩ። 
ከም ሰብካ ተወሊድካ፡ ዓቢኻ፡ 
ሰሪሕካ፡ ሸምጊልካ፡ ኣሪግካ፡ ሜትካ 
ደኣ’ሞ እንታይ ከተውርየሉ፧ ነዚ 
ዘዝተወልደ ዝኸደሉ! ኣይፋልካን፡ 
ዝወሓጥ ነገር ደኣ ንገር! ኣብቲ 
ብህይወት ዝነበርካሉ፡ ትርጉም 
ምንባር ዘሎዎ፡ ንኻልኦት ዝንገር 
ተመክሮ ህይወት ዘይብሉ ሰብ 
እንተ ደኣ ኴንካ ደኣ’ሞ ካብቲ 
ዝዓቖረ፡ ሰቢቡ ዝነጽፍ ማይ እንታይ 
ዘፍሊ ክህልወካ ኢሉ፧ ነቲ ምዕቋር፡ 
ምስባብን ምንጻፍን ብልዑል ጥበብ፡ 
ህይወት ክትዘርኣሉ እንተ ደኣ 
ክኢልካ ከኣ ዕዉት ዕዮ ፈጺምካ 
ማለት’ዩ። ትብዓትካ’ምበር ፍርሕኻ 
ክትገልጽ እንተ ዘይክኢልካ፡ እሙን 
ኣዘንታዊ ኣይኮንካን። ንሰባት ካብ 
ትብዓትካ ንላዕሊ ፍርሕኻ’ዩ ከም 

ዝኣምኑኻ ዝገብሮም። ቅድም ፈሪሕካ 
ደሓር ብኸመይ ተቢዕካ ከም ዝተዓወትካ 
ምስ እትነግረና ኢና ክንኣምነካ እንኽእል 
ደኣ’ምበር፡ “ኣብ ማህጸን ወላዲተይ 
እንከለኹ’የ ተባዕ ክኸውን ምዃነይ 
ዝተነግረለይ፣ ኣብ ባይታ ከኣ ንሱ’ዩ 
ዝኾነ!” ኢልካናስ፡ ናይ ዘይምእማንካ 
መሰልና ሕሉው’ዩ። ፈራሕ’ውን’ኳ ተባዕ’የ 
ይብል’ዩ። ከም ሓሳዊ ገይሩ ቅኑዕ ክመስል 
ዝፍትንከ ኣሎ ድዩ፧ ክሳዕ ዝኽሻሕ።  
ኣብ ምዝንታው ዛንታ ህይወት ካብ 

ዘለዉ ብድሆታት ሓደ እምበኣር፡ ክሳዕ 
ክንደይ ነቲ ክበሃል ዘይከኣል ዝመስል 
ክትብሎ ትኽእል’ዩ። ዛንታ ውግእ 
እናጠቐስካ፡ ቅንጣብ ፍርሒ ከም ዘይነበረካ፡ 
ዝተተኮሰትካ ጥይት ብሬን ብኢድካ 
ሒዝካ ናብ ጸላኢኻ ከም ዝወርወርካን 
ደርዘን ጸላኢ ከም ዝቐተልካን ከተዘንቱ’ኳ 
ትኽእል ኢኻ። መን ይኸልኣካ!፧ ክንኣምነካ 
ግን ንኽእልዶ፧ “እዋይ ሓሶት!” እናበልና 
ዲና ዛንታኻ ክንከታተል ወይስ “ኣቤት 
ጅግንነት!፧” እቲ ዝልዓል ዘሎ ነጥቢ፡ ኩሉ 
ዝገበርካዮ ኣይንገርን’ዩ፡ ግን ዝንገር ዘበለ 
ከኣ ክንገር ኣሎዎ ዝብል’ዩ። ዘይንገረሉ 

ምኽንያት፡ ‘ባህሊ’ ዝበሃል ነገር ስለ ዘሎ’ዩ። 
ባህሊ ናይቲ ትጽሕፈሉ ሕብረተሰብ 
ዝጽየኖ ተግባር እንተ ደኣ ፈጺምካ፡ 
ንኣብነት፡ ንኣባት-ነፍስኻ ደኣ’ምበር ንሓፋሽ 
ኣይንገርን’ዩ። እዚ ንስሓ ነፍሲ ዘድልዮ 
ተግባር’ዚ፡ ካብ ምባሉ ዘይምባሉ ዝሕሸሉ 
ብዙሕ ምኽንያት ኣሎዎ። ንኣብነት፡ ሓደ 
ኣዝዩ ዕዉት ስነ-ጥበበኛ ሕልፍ ዝበለ 
ውሉፍ ናይ ውጉዛት ወልፍታት እንተ 
ደኣ ኮይኑ፡ ዕዉት ዕዮታቱ ውጽኢት ናይቲ 
ዝወስዶ ውጉዝ ኣወላፊ ነገራት’ዩ ዘስምዕ 
ዛንታ እንተ ኣዘንቲኻ፡ ንንኣሽቱ ኣፍቀርቱን 
ኣድነቕቱን እንታይ ኢኻ ትብሎም ዘለኻ 
ምሕሳብ ከድልየካ’ዩ። ነቲ ክትብሎ እትደሊ 
ጥራይ ዘይኮነ፡ ነቲ ክፈጥሮ ዝኽእል 
ጽልዋ ክትሓስበሉ’ውን ኣለካ። ገለ ሰባት፡ 
ክዉን ስለ ዝኾነ ብግልጺ ክዝንቶ ኣሎዎ 
ይብሉ’ዮም። ግደ ሓቂ ኩሉ ክዉን ነገር 
ተቐሊዑ ዝዝንቶ ነይሩ እንተ ዝኸውን፡ 
እዛ ንነብረላ ዘለና ዓለም ካልእ መስሓቕ፡ 
መገረም፡ መስደመም መልክዕ ምሓዘት 
ነይራ። እቲ ብዛዕባ ነፍሱን ነብሱን ዘዘንቱ፡ 
ነቲ ክብሎ ዝደሊ፡ ዝምክሓሉ፡ ዓወታተይ 
ዝብሎ፡ የዅርዓኒ’ዩ ኢሉ ዝሓስቦ’ዩ ዝገልጽ 
ደኣ’ምበር፡ ነቲ ዘሕፍሮስ ኣይብሎን’ዩ። 
ደረት ናይቲ ዝበሃልን ክበሃል ዘይብሉን 
ምፍላጥ ኣገዳሲ’ዩ። ገለ ኣለዉ ነቲ ክበሃል 
ዘሎዎ ዘይበሃል፡ ነቲ ዘይበሃል ድማ ከም 
ዝበሃል ገይሮም ዝወስዱዎ። ብፍቕሪ 
ልሉው ኢሉ ዝሓለፈ ጎበዝ፡ ምስ ዓንተረ 
ፍቕሪ ዝበሃል ነገር ጠላሕ ከም ዘይብሎ 
ገይሩ ከዘንቱ እንከሎ፡ ንነፍሱ ደኣ’ምበር 
ንኣናስ ኣየዐሸወናን’ዩ። 
ኣንጭዋ እተባህርሮም፡ ድቃስ 

እትኸልኦም፡ ኣብ ስረኦም እተምልቖም 
ሰባት፡ ነዚ ብምኽዋል፡ ኣንበሳ ከም 
ዘይዓጅቦም፡ ንነብሪ ብጭራኡ ሒዞም 
ከም ዘንፈፉዉዎ ገይሮም ክጽሕፉ 
ይኽእሉ’ዮም። መን ይኸልኦም፧! ኣብ 
ዝቕጽል ብዛዕባኦም መጽናዕቲ ምስ ዝካየድ 
ወይ ምስ ብዓልቲ-ቤቶም ምስ ዝፋትሑ’ዩ 
ጉዶም ዝቕላዕ። “እቲ ኣንበሳ ዘይዓጅቦ፡ 
ኣንጭዋ እተባህርሮ” ናብ ዝብል ይቕየር 

ዛንታኦም። በዚ ኮይኑ በቲ፡ ዛንታ ህይወት 
ክትጽሕፍ ደሊኻ፧ ግርም። ንጽህና ዘሎዎ 
ግርህነት ክህልወካ ኣገዳሲ’ዩ። ግርህ ኢልካ 
ምዝንታው፡ ጽባቐ ጸሓፍቲ ዛንታ ህይወት 
እዩ። ብፍላይ ብዛዕባ ኣብ ህይወትካ 
ዝገጠሙኻ ሰባት ኣብ እተዘንትወሉ፡ ልዑል 
ጥንቃቐ የድልየካ። ተራኻን ተራኦምን፡ 
ንባብካን ንባቦምን፡ ዝመስለካን ዝመስሎምን፡ 
. . . ሚዛናዊ ክትገብሮ ትግደድ ኢኻ። 
ንምዃኑ፡ ስለምንታይ ኢኻ ዛንታ ህይወትካ 
ክትጽሕፍ ደሊኻ፧ ንኻልኦት ዝንገር ስለ 
ዘሎዎ ድዩ ወይስ ስለ ዝደለኻ ጥራይ፧ ወይ 
ከኣ ክጽሕፉ ርኢኻስ “ኣነኸ ካብ መን 
ሓሚቐ!” ንምባል፧

ሰባት፡ ብዛዕባ ሕሉፍ ተመክሮኦም ኣብ 
ዝጽሕፉሉ፡ ኣብቲ ንህይወቶም ዝጸለወ፡ 
ቅርጺ ዘትሓዘ፡ ዓበይቲ ፍጻመታት 
ደኣ’ምበር፡ ኣብ ደቀቕቲ ዝርዝራት ከተኩሩ 
የብሎምን። ኣብ ዝርዝራት ክኣትዉ እንተ 
መሪጾም ከኣ፡ ኣገዳስነት ናይቲ ዝርዝራት 
ኣብ ግምት ከእትዉ ኣሎዎም። እቲ 
ዝርዝራት ንመጻእቲ ወለዶታት ከም 
መወከሲ ሕሉፍ ክሕግዞም ይኽእል’ዩ 
ዝብል መረዳእታ ዝሓዘ ጸሓፊ፡ ብዛዕባ 
መነባብሮኡ እንታይ ከምዝመስል ብደቂቕ 
ክጽሕፍ ይኽእል። መሽረፈቶም እንታይ 
ትመስል ከም ዝነበረትን ካብ ምንታይ ከም 
እተሰርሐትን ከይተረፈ ክገልጽ ይኽእል’ዩ። 
ኣብ መጻኢ፡ ካብ ላኻ ዝስራሕ መሽረፈት 
ጠፊኡ፡ ኣውተማቲክ መሽረፈት (ድሮ’ኳ 
ደቅና ፋን ክብሉ ጀሚሮም ኣለዉ) ምስ 
መጽአ፡ ነቲ ኣውተማቲክ ወለዶ፡ እቲ ናይ 
ላኻ ወለዶ ዝጥቀመሉ ዝነበረ መሽረፈት 
እንታይ ይመስል ከተረድኦ ጸገም ስለ 
ዝኸውን፡ ብስእሊ ኣሰኒኻን ብቓላት ስእሊ 
ፈጢርካን ከተዘንትዎ ትኽእል ኢኻ። 

ኣብ ዛንታ እታ መሰረታዊት ነገር ጥበብ 
ኣዘናትዋ እያ። ንኹሉ ሰብ እትፈላልዮ 
መሰረታዊት ነገር ድማ ንሳ’ያ። ኩላትና 
ዝዝንቶ ተመክሮ ህይወት ኣለና ወይ 
ክህልወና ይኽእል፣ እቲ ኩላትና ዘይብልና 
ግን ጥበብ ኣዘናትዋ እዩ። 
ሓደ ሰብ ኣብ ሬድዮ ከዕልላ ዝሰማዕኩዋ 

እትምስጠኒ ዛንታ ኣላ። ሓደ ብዓል ጉዳይ፡ 
ጉዳዩ ከጽሕፍ ናብ ጸሓፍቲ ጉዳያት 
ህዝቢ ይኸይድ’ሞ፡ ዝነበሮ ጸገም ዘርዚሩ 
ነቲ ጸሓፊ ይገልጸሉ። ወዮ ጸሓፊ ነቲ 
ዝተባህሎ ከብዲ ብዝበልዕ ኣገባብ ገይሩ 
ብምቅማም፡ ነቲ ዛንታ ጽሒፉ ምስ ወድኦ፡ 
ንብዓል ጉዳይ ቅድሚ ምርካቡ፡ ከንብበሉ 
ስለ ዝነበሮ፡ “ስምዓኒ’በል፡” ኢሉ ንባቡ 
ጀመረ።
ጸሓፊ የንብብ፡ ብዓል ጉዳይ ፊቕ 

ኢሉ ይበኪ። ጸሓፊ ኣንቢቡ ምስ 
ወድአ፡ “ስምዓኒ’እንዶ፡ ድፍረት ደኣ 
ኣይትቝጸረለይ እምበር፡ ነቲ ዝነገርካኒ 
እናኣንበብኩልካ እንታይ ኴንካ ክንድዚ 
ክትንኽነኽ ጸኒሕካ፧” ክብል ተወከሶ። 

“ይገርመካ’ዩ! ክሳዕ ክንድ’ዚ ሽግር 
ከም ዘሎኒ ክርድኣኒ ኣይጸንሐን!” 
ኢሉዎ ይበሃል። ተረዳዲእና ኣለና። 
እቲ ነጥቢ፡ ንስምዒትካ ክሳዕ ክንደይ 
ንሰባት ብዝስወጦም መንገዲ ከተዘንትዎ 
ትኽእል’ዩ። ዘይትኽእል እንተ ደኣ ኴንካ 
ናብ ክኢላታት ጸሓፍቲ ውሰዶ። ወኒ 
ዘይቅስቅስ፣ ሓፍ-ኮፍ ዘየብል፣ ምንባብ/
ምርኣይ ኣቋሪጽካ ከም እትሓስብ ዘይገብር 
ዛንታ ደኣ’ሞ መምልኢ ገጻት ጥራይ እዩ 
- ይትረፍካ።  
ብዛዕባ ጉዕዞ ህይወትካ ኣብ እተዘንትወሉ፡ 

ኣበይ ከተተኩር ኣለካ ምርዳእ’ውን 
ኣገዳሲ’ዩ። ተር ከም ዓተር ካብ እትውለድ 
ክሳዕ እትመውት ብማዕረ ከተዘንትዎ 
ኣይትኽእልን። ኣብ ምውላድካ ፍሉይ 
ኣጋጣምን ፍጻመን ምስ ዝህሉ’ሞ 
ንዝቐጸለ ጉዕዞኻ ዝጸለወ ምስ ዝኸውን፡ 
ከተስምረሉን ከተድምቖን ትኽእል። 
ተወሊድካ፡ ዓቢኻ እንተ ኮይኑ ግን 
ካብኡ ዝሓልፍ ሸፈነ ኣየድልዮን። ስለዚ፡ 
ኣብ ጉዕዞ ህይወትካ ነቲ ዝያዳ ጸላውን 

ንኻልኦት ተመክሮ ክኸውን ዝኽእልን 
ከተተኩር ኣለካ። ተመክሮ ሓዳርካ እንተ 
ደኣ ኮይኑ እቲ ንኻልኦት ዝንገር፡ ኣብኡ 
ዝያዳ ትጸቅጥ፣ ጉዕዞ ትምህርትኻ እንተ 
ደኣ ኮይኑ፡ ብተመሳሳሊ፡ ኣብኡ ኣድሂብካ 
ንብዙሓት ብዝትንክፍ መንገዲ ተዘንትዎ። 
ደራፊ እንተ ደኣ ኴንካ፡ ዝያዳ ኣብ 
ምስራሕን ምቕራብን ደርፍታትካን ምስ 
ሓፋሽ/ኣፍቀርትኻ ዝገጠመካ ተመክሮን 
ከተድምቕ ትኽእል፡ ወዘተ። 
እቲ ንኽትጽሕፍ ዘበገሰካ ቀንዲ 

ምኽንያት ኣጸቢቕካ ምልላይ እምበኣር 
ነዚ ግድል’ዚ ይፈትሓልካ’ዩ። ገለ 
ጸሓፍቲ ናይ መባእታ ደረጃ ትምህርቶም 
ማእከል ዝቐጸለ ጉዕዞኦም ብምውሳድ፡ 
ሰፊሕ ሸፈነ ይህቡዎ፣ ገለ ንጉስነት፡ ገለ 
ንማሕረስ፡ ገለ ንገድሊ፡ ገለ ንሸቐጥ፡. . 
. ኣብ ኩሉ’ቲ እትጽሕፈሉ መዳይ ናይ 
ህይወትካ ክትምልሳ ዘለካ ሕቶ፥ “እዚ 
ዛንታ’ዚ ንተኸታታሊ (ኣንባቢ፡ ረኣዪ፡ 
ሰማዒ) እንታይ እዩ ክባቝጠሉ፧” እትብል 
ክትከውን ኣሎዋ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ምክልኻል ጸጸር ኩሊት ብኣመጋግባ
ጸጸር ኩሊት ኣብ ውሽጢ ኩሊት 

ተፈጢሩ ንዝኾነ ስርዓተ መትረብ ሽንቲ 
እዩ ዝጸሉ። እቲ ሕማም ኣቐንዛዊ/ 
ኣሳቓዪ ኮይኑ፡ ኣብ ታሕተዋይ ዓንዲ 
ሕቖ ምሒር ቃንዛ ይፈጥር። ዕግርግር 
ምባልን ተምላስን፡ ረስኒ ከምኡ’ውን ደም 
ዝተሓወሶ ሽንቲ ገለ ካብቶም ምልክታቱ 
እዮም። 
ንቕጸተ-ሰብነት፡ ከሳዕ ምዃን፡ ጥዕና 

ዘይብሉ ኣመጋግባ ምዝውታር፡ ብብዝሒ 
መድሃኒታት ምውሳድ፡ ልዑል ጸቕጢ 
ደምን ሽኮርን ገለ ካብቶም ብሕማም ጸጸር 
ኩሊት ክትጥቃዕ ንዘለካ ተኽእሎታት 
ዘዛይዱ ጠንቅታት ተባሂሎም ይጥቀሱ። 
ገለ መግብታት ኣለዉ ንተኽእሎታት 
ናይቲ ሕማም ከዛይዱ ዝኽእሉ። ስለዚ፡ 
ኣብ ኣመጋግባ ጥንቁቕ ብምዃን ነዞም 
ተኽእሎታት እዚኦም ኣጒዲልካ ካብ ጸጸር 
ኩሊት ክትከላኸል ይከኣል እዩ። ስዒቦም 
ጥዕና ኩሊት ንምሕላው ክተወግዶም 
ዝገባኣካ መግብታት ተዘርዚሮም ኣለዉ። 
ክትኣልዮም ዝግበኣካ መግብታትክትኣልዮም ዝግበኣካ መግብታት

•	 ልዑል ‘ኦክሶሌት’ (oxalate) 
ዝተባህለ ከሚካላዊ ትሕዝቶ ዘለዎም 
መግብታት ካብ ምምጋብ ምቑጣብ። 
እዚ ዓይነት ከሚካላዊ ውህደት’ዚ ኣብ 
ስፒናቺ፡ ምቁር ድንሽ፡ ፉል፡ ቸኮሌት 
ዝኣመሰሉ መግብታት ብብዝሒ ይርከብ። 
እዞም ዓይነት መግብታት ክንወስዶም 
ምስ ዘድልየና፡ ምስ ትሕዝቶ ካልሽዩም 
ዘለዎም መግብታት ክንወስዶም እዩ 
ዝምከር። ምኽንያቱ እቲ ጸጸር ኩሊት 
ከማዕብል ዝኽእል ‘ኦክሶሌት’ ዝተባህለ 
ከሚካላዊ ትሕዝትኦም ክጎድል ወይ 
ክጠፍእ ስለ ዝኽእል። 

•	 ትወስዶ መጠን ጨው 
ምጉዳል። ጨው ብብዝሒ ትወስድ 
እንተዄንካ ኣብ መትረብ ሽንቲ ብሓፈሻ፡ 
ኣብ ኩሊት ድማ ብፍላይ ጸጸር ክእከብ 
ንዘሎ ተኽእሎ ከም ዘዛይዶ ዘይምዝንጋዕ።
•	 ካብ እንስሳታት ንረኽቦ 

ፕሮቲን፡ ከም ስጋን፡ ጸባን ውጽኢት 
ጸባን፡ ጸጸር ኩሊት ክነማዕብል ንዘለና 
ተኽእሎታት የዕብዮ እዩ። 
•	 ልዕሊ ዓቐን ቫይታሚን ‘ሲ’ 

ምውሳድ ኣብ ጥዕና ኩሊት ልዑል 
ጉድኣት እዩ ዘውርድ። ከም ሳዕቤኑ 
ጸጸር ኩሊት ከም ዝፍጠር ስለ ዝገብር፡ 
መዓልታዊ ኣብ እንወስዶ ቫይታሚን 
‘ሲ’ ግቡእ ጥንቃቐ የድልየና። 
•	 ዝተመስርሑ መግብታት ካብ 

ምውሳድ ምቑጣብ - ብፍላይ ድማ 
ልስሉስ መስተን ተጠቢሶም ንእለቱ 
ዝዳለዉ መግብታትን። 

ገለ ሓቅታት ገለ ሓቅታት 
- ዝተፈላለዩ ዓይነት ጸጸር ኩሊት 

እዮም ዘለዉ። ጸጸር ናይ ካልሽዩም እቲ 
ልሙድ ኮይኑ፡ 80 ሚእታዊት ግዳያት 
ጸጸር ኩሊት፡ ጸጸር ናይ ካልሽዩም ዘለዎም 
እዮም። 
- ጸጸር ኩሊት ዝተፈላለየ ሕብሪ እዩ 

ዘለዎ። ዝበዝሑ ዓይነት ግና ብጫዊ 
ሕብሪ ይሕዙ።
- ዓቐን ጸጸር ኩሊት ይፈላለ እዩ። ጸጸር 

ኩሊት ካብ ቦትኡ ክንቀሳቐስ እንከሎ፡ 
እቲ ዝፈጥሮ ቃንዛ ከከም ዓቐኑ ይፈላለ። 
ገሊኡ ክንዲ ዓይኒ ዓተር ዓቐን ክህልዎ 
እንከሎ፡ ሳሕቲ ዝርአ ድኣ ይኹንምበር 
ክሳብ ክንዲ ኵዕሶ ናይ ጎልፍ ዝግዝፎም 
ጸጸር ኩሊት’ውን ኣለዉ። 
- ዝበዝሑ ዓይነት ጸጸር ኩሊት 

ብኻልሽዩም ዝስርሑ’ኳ እንተኾኑ፡ 
ካልሽዩም ብምውሳድና ዝመጽኡ ግና 
ኣይኮኑን። ጸጸር ኩሊት፡ ዝወሰድናዮ 
ብዝሒ ጨው ነቲ ካልሽዩም ተመጽዩ 
ንኸይተርፍ ስለ ዝዕንቅጾ እዩ ዝፍጠር።
- ብብዝሒ ማይ ብምስታይ ካብ ጸጸር 

ኩሊት ክንከላኸል ይከኣል እዩ። 50 
ሚእታዊት ግዳያት ጸጸር ኩሊት፡ ኣብ 
መዓልቲ ልዕሊ 2 ሊትሮ ማይ ብዘይ 
ምስታዮም ዝሓመሙ እዮም። 
- ጸጸር ኩሊት ኣብ ግዜ ልዑል ሙቐት 

ኣየር ብብዝሒ ይኽሰት። እዚ ክኾነሉ 
ዝኸኣል፡ ኣብ ከምዚ ዓይነት ወቕቲ 
ንንቕጸተ-ሰብነት ዝተቓላዕና ስለ ዝኾንና 
እዩ። 

- 1 ካብ 10 ሰብ ኣብ ገለ እዋን ካብ 
ዕድሚኡ ጸጸር ኩሊት የማዕብል። 
- ሓንሳብ ሓንቲ ጸጸር ኣብ ኩሊት 

እንተኣማዕቢልካ፡ ካልአይቲ ጸጸር 
ክትህልወካ ዘሎ ተኽእሎ ብ50 
ሚእታዊት ዝሰፍሐ እዩ። እዚ ነቲ ጸጸር 
ንምእላይ ግቡእ ክንክንን ፍወሳን ምስ 
ዘይትገብር እዩ። 

ጸጸር ኣብ ኩሊት እንታይ ማለት ጸጸር ኣብ ኩሊት እንታይ ማለት 
እዩ፧እዩ፧

ጸጸር ኣብ ኩሊት፡ ተሪር ከም ጸጸር 
ዝመስል ንእሽቶ ዕንኳር ኣብ’ታ ኣካል 
ምስ ዝፍጠር ዝርአ ጥዕናዊ ጸገም እዩ። 
እቲ ጸጸር ዝመስል ዕንኳር ካብ ካልሽዩም፡ 
ፖታሽዩም፡ ሽንታዊ ኣሲድ (ዩሪክ ኣሲድ) 
ወዘተ ካብ ዝተባህሉ ከሚካላዊ ውህደት 
ክፍጠር ይከኣል። 
ጸጸር ኣብ ኩሊት ፈለማ ኣብ ኩሊት 

እዩ ዝፍጠር። ቀስ ኢሉ ግና ናብ ካልእ 
ምስ ኩሊት ዝተኣሳሰሩ ክፍልታት ሰብነት 
ብምኻድ ክምዕብል ይኽእል። እቲ 
ዕንኳር ጸጸር፡ ወጻኢ ካብ ኩሊት ኣብ 
ውሽጢ መሸንቶ (ureters)፡ ኣብ ፍሕኛ 
ሽንቲ (bladder)፡ ኣብ መትረብ ሽንቲ 
(urethra) ክምዕብል ይኽእል።
ጸጸር ኩሊት ንምሕካሙ ኣዝዩ ኣቐንዛዊ 

ሕማም እዩ። ጠንቂ ናይዚ ሕማም፡ ከም 
ዓይነት ናይቲ ማዕቢሉ ዘሎ ዕንኳር 
ይፈላለ። 

ዓይነት ጸጸር ኣብ ኩሊትዓይነት ጸጸር ኣብ ኩሊት

ካልሽዩም (calcium)ካልሽዩም (calcium)
ጸጸር ናይ ካልሽዩም እቲ ልሙድ ዓይነት 

ጥዕናዊ ጸገም እዩ። መብዛሕትኡ ግዜ 
ካብ ‘ካልሽዩም ኦክሳሌት’ (calcium oxal-
late) ዝተባህለ ማዕድን ክፍጠር እንከሎ፡ 
ካብ ‘ካልሽዩም ፎስፌት’ (calcium phosp-
phate) እውን ክምዕብል ይኽእል እዩ። 
ነዚ ጥዕናዊ ጸገም’ዚ ‘ካልሽዩም ኦክሳሌት’ 

ዘለዎም መግብታት 
ብውሑድ ዓቐን 
ብ ም ው ሳ ድ ና 
ክ ን ከ ላ ኸ ሎ 
ንኽእል። ልዑል 
ትሕዝቶ ‘ካልሽዩም 
ኦክሳሌት’ ዘለዎም 
መ ግ ብ ታ ት 
ዝተቐልወ ድንሽ፡ 
ፉል፡ ቾኮሌት፡ 
ስፒናቺ ወዘተ 
ክጥቀሱ ይከኣል። 
ይኹን’ምበር፡ 

ጸጸር ኣብ ኩሊት 
ካብ ካልሽዩም 
ዝ ፍ ጠ ር ’ ኳ 

እንተኾነ፡ ኣብ መግብኻ ምጡን 
ካልሽዩም ብምውሳድ፡ ጸጸር ኣብ ኩሊት 
ካብ ምፍጣሩ ክንከላኸሎ ከም እንኽል 
ሓካይም የመልክቱ።

ሽንታዊ ኣሲድ (Uric acid)ሽንታዊ ኣሲድ (Uric acid)
እዚ ዓይነት ጸጸር ኩሊት ካብ ኣብ 

ደቀንስትዮ፡ ኣብ ደቂ ተባዕትዮ ዝያዳ 
ይርአ። ሕማም ሪሕ (gout) ኣብ ዘለዎም 
ሰባት ድማ ዝያዳ ይኽሰት። ከሚካላዊ 
ፍወሳ (chemotherapy) ብብዝሒ 
ዘካይዱ ሰባት’ውን ይርአ እዩ።
እዚ ዓይነት ጸጸር’ዚ ሽንትና ኣዝዩ 

ኣሲዳዊ ትሕዝቶ ምስ ዝህልዎ እዩ 
ዝፍጠር። ኣብ መግቢ ዝርከብ ሕብሪ 

ኣልቦ ዝኾነ ‘ፑሪነ’ 
(purine) ዝተባህለ 
ከሚካላዊ ውህደት 
ጠንቂ ምፍጣር ናይዚ 
ጸጸር’ዚ እዩ። ‘ፑሪነ’ 
ኣብ ስጋ ዓሳ፡ ስጋ፡ 
ጸባ ወዘተ ይርከብ።

ስትሩቫይት (Struv-ስትሩቫይት (Struv-
vite)vite)
እዚ ዓይነት ጸጸር 

ምስ ረኽሲ ስርዓተ ሽንቲ ዝመጽእ ጸገም 
ኮይኑ ዝያዳ ኣብ ደቀንስትዮ ይርአ። እዚ 
ጸጸር’ዚ ካብ ካልኦት ዓይነታት ብዓቐኑ 
ግዝፍ ዝበለ ኮይኑ ኣብ ስርዓተ ሽንቲ 
ከቢድ ጸገምን ቃንዛን እዩ ዝፈጥር። 
ብሰንኪ ረኽሲ ኣብ ኩሊት’ውን 
ይምዕብል እዩ።

ሳይስቲን (Cystine)ሳይስቲን (Cystine)
እዚ ዓይነት ጸጸር’ዚ ብዙሕ ግዜ ዝርአ 

ኣይኮነን። ብጀነራዊ (genetic) ምምዝባዕ 
ዝፍጠር ኮይኑ ኣብ ክልቲኡ ጾታ ይርአ። 
ንጸጸር ኩሊት ዝተቓልዑ መን እዮም፧
ንጸጸር ኩሊት ዝተቓልዑ ሰባት ኣብ 

መዓልቲ ትሕቲ ሓደ ሊትሮ ሽንቲ ዝሸኑ 
ሰባት እዮም። ጸጸር ኣብ ኩሊት፡ ናይ 
ኩሊት ጸገም ኣብ ዘለዎም ህጻናት ክርአ 
ይኽእል እዩ። ዝያዳ ግና ካብ 20 ክሳብ 
50 ዓመት ዕድመ ኣብ ዝርከቡ ሰባት 
ዝያዳ ገኒኑ ይኽሰት። 
ጸጸር ኩሊት ከተማዕብል ዝገብሩ ሓያሎ 

ረቛሒታት ኣለዉ። ኣብ ሕቡራት 
መንግስታት ኣመሪካ ጸዓዱ ካብ ጸለምቲ 
ዝያዳ ጸጸር ኩሊት የማዕብሉ።
ጾታ’ውን ናይ ባዕሉ ተራ ኣለዎ። 

ሓያሎ ደቂ ተባዕትዮ ካብ ደቀንስትዮ 
ብዝያዳ ጸጸር ኩሊት የማዕብሉ። 
ጸጸር ኩሊት ካብ ዘለዎ ስድራ ዝተወልደ 

ሰብ እቲ ጥዕናዊ ጸገም ከጋጥሞ ዘሎ 
ተኽእሎ ልዑል እዩ። 

እቶም ካልኦት ጠንቅታት ጸጸር ኩሊት፦
•	 ሽንቲ ካብ ዓቐን ንላዕሊ 

ምዕቋር፡
•	 ጽምኣት ሰብነት (dehydrat-

tion)
•	 ምኽሳዕ (obesity)
•	 ልዑል ዓቐን ፕሮቲን፡ ጨው 

ወይ ግሉኮስ ብብዝሒ ምውሳድ፡
•	 ኣብ መተሓላለፊ ስርዓተ 

ሽንቲ ጥዕናዊ ጸገም ዘለዎም፡
•	 ካልሽዩም ብብዝሒ ከም ዝምጸ 

ዝገብር ናይ ከስዐ ምቅጻል ጸገም ዘለዎም፡
•	 ን ዝ ተ ፈ ላ ለ የ 

ሕክምናዊ ፍወሳ ብብዝሒ 
መድሃኒት ዝወስዱ ወዘተ 
እዮም። 

ጸጸር ኩሊት ጸገም ጸጸር ኩሊት ጸገም 
ዝኸውን ስለምንታይ እዩ፧ዝኸውን ስለምንታይ እዩ፧

እቲ ዝፍጠር ጸጸር ኩሉ ግዜ 
ኣብ ኩሊት ደው ኣይብልን 
እዩ። ካብ ኩሊት ናብ መሸንቶ 
ይሓልፍ። ሻምብቆታት 
መሸንቶ ድማ ጸቢብን ኣዝዩ 

ተነቃፍን እዩ። በዚ ድማ እቲ ጸጸር 
በቲ ሻምብቆ ኣቢሉ ናብ ፍሕኛ ሽንቲ 
ክኣቱ ዓቐኑ ገዚፍ ክኸውን ይኽእል። 
ስለዚ ቃንዛ ክፈጥርን ደም ኣብ ሽንትና 
ክሕወስን ግድን ይኸውን። 
ሓደ ሓደ ግዜ እቲ ጸጸር ንዋሕዚ ናይ 

ሽንቲ’ውን ይዓግቶ እዩ። እዚ ጸገም’ዚ 
ሽንታዊ ጸገም (urinary obstruction) 
ይበሃል። ንረኽሲ ወይ ምሉእ ዕንወት 
ናይ ኩሊት የቃልዓና። 

ምልክታት ጸጸር ኩሊትምልክታት ጸጸር ኩሊት

ጸጸት ኩሊት ብርቱዕ ቃንዛ እዩ ዘለዎ። 
ምልክታት ጸጸር ኩሊት፡ እቲ ዕንኳር/ 
ጸጸር ክሳብ ናብ ሻምብቆታት ሽንቲ 
ዝሓልፍ ብዙሕ ኣይነጽርን እዩ። እዚ 
ብርቱዕ ቃንዛ’ዚ ብሕክምናዊ ኣጸዋውዓ 
‘ረናል ኮሊክ’ (renal colic) ይበሃል። ኣብ 
ሓደ ክፋል ታሕተዋይ ሽምጢ ወይ ከስዐ 
ብርቱዕ ቃንዛ ይፈጥር። 
እቲ ቃንዛ ወጻእን ኣታውን ግን 

ቀጻልነትን ጻዕቅን ዘለዎ እዩ። በዚ ድማ 
ዕረፍቲ ይኸልእ። 

ካልእ ምልክታት፦ካልእ ምልክታት፦
•	 ደም ኣብ ሽንቲ፡
•	 ተምላስ፡
•	 ዕግርግርን ጽልግልግን ምባል፡
•	 ዘይልሙድ ጨና ኣብ ሽንቲ፡
•	 ዘይንቡር ረስኒ፡
•	 ተደጋጋሚ ክትሸይን ምድላይ 

ወዘተ።
ምንጪ፡ health lineምንጪ፡ health line

ሎሚ ኣብ ERI-TVERI-TV
ሰዓት	   መደብ
10፡15	  ብሚኒስትሪ ትምህርቲ            	

           ዝዳሎ ኣካዳሚያዊ መደብ
11፡45	  ደርፊ
12፡00	  ሃገራዊ መዝሙር
12፡05	  መደብ ጥበብ 
12፡30	  ዜና (ትግርኛ)
12፡50	  ዜና ስፖርት
12፡55	  መደብ መሬት፡ ማይን   	

           ኣከባቢን
13፡30	  ዜና (ዓረብ)
13፡45	  ለሰ ስፖርት
15፡15	  ዳህሰሳ ሕትመት
15፡30	  ብሚኒስትሪ ትምህርቲ  	

           ዝዳሎ ኣካዳሚያዊ መደብ
17፡00	  ዜና (ትግርኛ) 
17፡15	  ደርፊ
17፡30	  ዜና (ዓረብ)
17፡45	  ዶክተራት ኣብ ስትድዮ
18፡25	  ሰሙናዊ ፍጻመታት  	

          ስፖርት
19፡10	  ቀስተ ድሕነት
19፡25	  ሃሎ ቈልዑ
20፡00	  ዜና (ትግረ)
20፡15	  መደብ ዋልታ    
21፡00	  ዜና (ትግርኛ)
21፡25	  ፊልም እንዳ ዝማም
22፡00	  ዜና (ዓረብ)
22፡15	  መደብ ዘዋሪት ካሜራ
22፡30	  ዜና (እንግሊዝ)

ደዋሊ፥ ሃለው ኣገልግሎት ምኽሪ 
ብተሌፎን ድዩ፧

ኣማኻሪት፥ ኣይተጋገኻን፡ ናብ 
ኣገልግሎት ምኽሪ ብተለፎን ደዊልካ 
ኣለኻ። ሄዋን እበሃል መን ክብል፧

ደዋሊ፥  ጆን እበሃል ካብ ኣስመራ’የ 
ዝድውል ዘለኹ።

ኣማኻሪት፥ ሕራይ ጆን 
ንመላለዪ ክኾነና ዕድሜኻን ደረጃ 
ትምህርትኻንዶ ምሓበርካኒ፧

ደዋሊ፥ ወዲ 21 ዓመት ኮይነ፡ 4ይ 
ዓመት ተመሃራይ ኮሌጅ’የ።

ኣማኻሪ፥ ምኽንያት መደወሊኻ 
እንታይ ኮን ይኸውን ጆን፧ ክሕግዘካ 
ድልውቲ’የ። 

ደዋሊ፥ ብመጀመርታ የቐንየለይ፣ 
ዘደወለኒ ምኽንያት ናይ ወላዲተይ 
ኩነታት ስለ ዘሻቐለኒ’የ። ኣብዚ 
ቀረባ እዋን ሕማም ሽኮርያ ከም 
ዘለዋ ብሕክምና ተነጊርዋ ግና 
ኣይተቐበለቶን። ዘይምቕባላ ድማ 
ጸቕጢ ፈጢሩላ መድሃኒታ እኳ 
ብግቡእ ክትጅምሮ ኣይከኣለትን። 

ኣማኻሪት፥ ወላዲትካ ጓል ክንደይ 
ዓመት እያ፧

ደዋሊ፥ ሕጂ ደኣ 52 ዓመት ገይራ 
ኣላ።

ኣማኻሪት፥ እዚ ሕማም ካብ ዝንገራ 
ክንደይ ገይራ ኣላ፧ ቅድሚ ሕጂ 
ዝኾነ ብሕማም ሽኮርያ ሞት ይኹን 
ስንክልና ዘጋጠሞ ኣባል ስድራ ኣሎ 
ድዩ፧

ደዋሊ፥ ማዕረ ክንድኡ ዘሰንብድ 
ኩነታት እኳ ኣየጋጠመን። ስክፍታኣ 
ግን ክሳብ መዓስ ብመድሃኒት 
ክንቀሳቐስ፡ ካብ ሕጂ ዘየቋርጽ ከኒና 
እያ ትብል። ኣብዚ ወርሒ’ዚ እያ 
ሕማም ሽኮርያ ከም ዘለዋ ተነጊራ። 

ኣማኻሪት፥ ነቶም ሓካይምከ 
እንታይ ግብረ መልሲ ትህቦም፧ 

ደዋሊ፥ ከም ዝሓበረትኒ እንተ 
ኮይኑ ከም ትጅምሮ ተሰማሚዓ 
እያ ተፋንያቶም። እንተኾነ ግና 
ኣብ ገዛ ምስ መጽአት ክትጅምሮ 
ኣይደለየትን። ገለ ግጉይ ዝኾነ ናይ 
ሰብ ዘረባ’ውን ሰሚዓ ትኸውን’ያ 
ዝብል ግምት ኣለኒ።

ኣማኻሪት፥ ከመይ ማለት’ዩ ግጉይ 
ዘረባ ክትብል እንከለኻ፧

ደዋሊ፥ “ንምንታይ መድሃኒት 
ቀልጢፍኪ ትጅምሪ፧ ቆጽሊ ንሕባ፡ 
ቆጽሊ ዘይቱን ሰቲኺ ከተጉድልያ 
ፈትኒ፡” ዝብላኣ ኣይሰኣናን እየን። 
ቅድሚ ሕጂ ሓንቲ ሰብ ንሓንቲ 
ኣደ ከምዚ ዝብል ምኽሪ ክትህብ 
ሰሚዐያ። ኣብቲ ትብሎ ዝነበረት 
ዝኾነ ኣፍልጦ ስለ ዘይነበረኒ እሰምዕ 
ጥራይ እየ ነይረ።

ኣማኻሪት፥ ኣብ ገዛ ክሕግዛ 
ዝኽእል መን ኣሎ ምስኣ፧

ደዋሊ፥ እንኮ ውላዳ ኣነ ጥራይ’የ። 
ኣቦይ’ውን ብህይወት ስለ ዘየለ ኣብ 

ገዛ በይና እያ። ስሕት ኢለ ኣብ 
ዕረፍቲ ኣብ ዝመጽኣሉ ቀዳመ 
ሰንበት እንተ ዘይኮይኑ፡ ዝበዝሐ ግዜ 
በይና እያ። ንሱ ድማ’ዩ ሻቕሎት 
ፈጢሩለይ ዘሎ።

ኣማኻሪት፥ ጆን፡ ሕማም ሽኮርያ 
ሽሕ’ኳ ሕዱር ሕማም እንተኾነ፡ 
እንተ ደኣ ግቡእ ምክትታል 
ተገይርሉ ዝኾነ ይኹን ሓልክታት 
ከየስዓበ፡ ክሳዕ ብህይወት ዘለና ንቡር 
ንጥፈታት መነባብሮና እናማላእና 
ክንነብር ዝኽልክል ኣይኮነን። 
ደሓር ከኣ ዝተጀመረ መድሃኒት 
ክጎድልን ክውስኽን ይኽእል እዩ። 
ሰብ ሞያ ጥዕና ኩነታት ተሓካሚ 
እናተኸታተሉ መድሃኒት ክውስኹን 
ከጉድሉን ይኽእሉ’ዮም። ስሩዕ ዝኾነ 
ምክትታልን ምኽርን ማዕዳን ሓካይም 
ምስ ዝትግበር ድማ ክሳዕ እቲ ዝተሓተ 
ዓቐን መድሃኒት ክወርድ ይኽእል 
እዩ። ስለዚ፡ ብዝሒ መድሃኒት ከም 
መመኽነይታ ንዘይምጅማር ክኸውን 
የብሉን። ደሓር ከኣ ሕማም ሽኮር 
ንምቁጽጻር ብመድሃኒት ጥራይ 
ዘይኮነ ካልእ ከተማልኦም ዘለካ 
ንጥፈታት እውን ኣለዉ። ሜላ 

ኣነባብራኻ ምቕያር ኣገዳሲ እዩ። 
ንኣብነት - ስሩዕ ኣካላዊ ምንቅስቓስ 
ምዝውታር፡ ሽኮራዊ ትሕዝቶ ዘለዎ 
መግቢ ኣወጊድካ ብኣንጻሩ ኣሕምልቲ 
ምዝውታር፡ እቲ ዝዓበየ ተሓካሚ 
ክገብሮ ዘለዎ ነቲ ሕማም ምቕባል 
እዩ። ንዝመጽኣካ ሕማም ተቐባልነት 
እንተ ዘይሃልዩ ንሕማምካ ተጋድዶ 
እምበር ክመሓየሽ ኣይክእልን እዩ። 
ምኽንያቱ ጸቕጢ ኣእምሮ እንተ ደኣ 
ሃልዩ ምምዝባል ሆርሞናት (ነዝዕታት) 
ይህሉ እሞ ዓቐን ሽኮር ኣብ ደም 
ክውስኽ ይኽእል። ትሰምዓኒዶ ኣለኻ 
ጆን፧

ደዋሊ፥ እወ እሰምዓኪ ኣለኹ፧ 
ሻቕሎተይ ምስኣ ስለ ዘየለኹ እዩ። 

ኣማኻሪ፥ ጽቡቕ ኣለኻ ጆን፡ ምስኣ 
ዘይምህላውካ ዘሻቕል እኳ እንተኾነ 
ኣብታ ዝመጽእካላ ግና ዝያዳ ካልእ 
መዓልቲ ኩነታታ ከም ዘተሓሳስበካን 
ሕማማ ኣብ ከመይ ኩነታት ከም 
ዘላ ንኽትፈልጥ ንትካል ጥዕና 
ክትወስዳን ኣዚኻ ከም እትግደሰላ 
ክትገልጸላን ከተርእያን ትኽእል 
ኢኻ። ገለ ሰባት በይነይ ደኣ እንተ 
ከበደኒኸ፡ እንተ ረሳዕክዎኸ እናበሉ 
መመኽነይታ ክድርድሩ ይርኣዩ 
እዮም። ስለዚ ንስኻ ኣብ ጎና 
ከም ዘለኻ ተደጋጋሚ ክትሕብራ 
ይግባእ። ንኸይትርስዖ’ውን እንተኾነ 
መዘከሪ ሰዓት መሊእካ ክውሰድ 
ከም ዝከኣል ክትሕብራ ይከኣል 
እዩ። እንተ ተኻኢሉ ድማ ንስኻ 
ናይ ኮለጅ ተመሃራይ ብምዃንካ 
ዝተፈላለዩ ጽሑፋት ካብ ሰብ ሞያ 
ተወኪስካ ብምምጻእ፡ ንኣኣ ክርድኣ 
ብዝኽእል መገዲ ኣብ ገዛ ክትጥቅዓላ 

ትኽእል ኢኻ። ከምኡ’ውን ኣብተን 
ትመጽኣለን መዓልታት ናይ ምጉዓዝ 
ልምዲ ንኸተሕድር ብሓደ ንኺድ 
ኢልካ ሒዝካያ ክትወጽእ ትኽእል 
ኢኻ። ሓንሳብ እንተ ለሚዳቶ 
ንኽትቅጽሎ ጸገም ዘለዎ ኣይኮነን። 
ደሓር ከኣ ንስኻ ተረጋጊእካ 
ከተዘራርባ ይግባእ። መድሃኒት ስለ 
ዘይጀመረት ንምንታይ ብዘስምዕ 
ኣዘራርባ ትቑጣዕ እንተ ደኣ ኴንካ፡ 
ክትቅበለካ ዘሎ ተኽእሎ ክትሕት 
ይኽእል እዩ። ስለዚ ሓልዮት ዘለዎ 
ኣዘራርባ ኣገዳሲ’ዩ። ኣብ ቅድሚ 
ከምዚኦም ሰባት ኣብ ቅድሚኦም ዝኾነ 
ሽኮራዊ ትሕዝቶ ዘለዎም መግብታት 
ዘይምምጋብ ወይ ዘይምቕራብ። 
ምኽንያቱ፡ ነብሶም ምግታእ ስኢኖም 
ሓንቲ እናበሉ ክወስዱ ስለ ዝረኣዩ። 
እንተተኻኢሉ’ውን ንሕና ነዖኦም 
ክንመስል እንጥቀሞ ዝነበርና ዓቐን 
ሽኮር፡ ከምኡ’ውን ዓቐን ሽኮር 
ከወስኹ ዝኽእሉ መግቢ ከም ካርቦ-
ሃይድረይት ምስ እንቕንስ ንኣና 
ርእዮም ኣካይዶኦም ከስተኻኽሉ 
ይኽእሉ’ዮም። ስለዚ ብሓፈሻ ምስ 
ንዝኾነ ሕዱር ሕማም ክቕበሉ 
ዘይክእሉ ዓይነት ሰባት ንነብር እንተ 
ደኣ ኴንና፡ ንሕና’ውን ብግብርና 
ክንምህሮም ስለ ዝግባእ፡ ሜላ 
መነባብሮና ምስ እነመሓይሽ ለውጢ 
ከነምጽእ ኣይንጽገምን ኢና።

ደዋሊ፥ በሊ የቐንየለይ። ከምዚ 
ዝበልክኒ ክገብር ክፍትን እየ። ከምኡ 
እንተ ኮይኑ ካብ ቤተሰብ ብቐረባ 
ዝከታተላ ሰብ ክገብረላ እኽእል 
እየ። ንዝሃብክኒ ምኽሪ ግና ደጊመ 
አመስግነኪ።

ኣማኻሪት፥ ኣነ’ውን ምኽሪ ደሊኻ 
ብምድዋልካ አመስግነካ። ንወላዲትካ 
ድማ ዕድመን ጥዕናን እምነ፣ ብሩኽ 
መዓልቲ።

ወላዲተይ እንታይ ክሕግዛ እኽእል፧ወላዲተይ እንታይ ክሕግዛ እኽእል፧

ሸባብሸባብ
ሃሃ ማማ መመ ተተኤኤ

ሕቶ ሸባብሕቶ ሸባብ

ርጉጽ እዩ ብዙሓት ሰባት 
ብሕሉፎም ተታሒዞም ገለ ድማ 
ብዛዕባ መጻኢ እናተጨነቑ ኣብ 
ማእከል ሕንፍሽፍሽን ዕግርግርን 
ናይ ህይወት ተጸሚዶም ይነብሩ። 
መብዛሕትኡ ግዜ ንገዛእ ርእሶም፡ 
“እንታይ እየ ክኸውን፧” ወይ 
ድማ “እንታይ እየ ሓሊፈ፧” 
ኣብ ዝብል ሕቶታት የጥሕሉዋ። 
ነዞም ከምዚኦም ዓይነት ሰባት፡ 
ካብ ሕሉፍን ካብ መጻእን ዝያዳ 
ዝብርትዕ ሓይሊ ከም ዘሎ እንተ 
ነገርናዮምከ፧ ንህይወትና ለዊጡ፡ 
ውሽጣዊ ሰላም፡ ሓጐስን ምሉእነትን 
ከም ዝስምዓና ዝገብር ሓይሊ፣ 
ሓይሊ ናይ ሕጂ።

እዛ ዘለናያ ህሞት እታ እንኮ 
ዘላትና ብርቂ ነገር እያ። እታ እንኮ 
እንሰርሓላን ኣብኣ ምሉእ ሓላፍነት 

ሓይሊ ሕጂሓይሊ ሕጂ
ዘሎናን ግዜ ሕጂ እያ። ኣብቲ 
ንህይወትና ጽቡቕ ዝኾነ ነገራት 
ምትኳር መሪጽና ክንነብር፡ ወይ 
እውን ብናይ ሕሉፍ ጭንቀታትናን 
ናይ መጻኢ ፍርሕናን ተኣሲርና 
ክነብር፡ ናትና ውሳነ ይሓትት። 
ግና እዛ ናይ ሕጂ ህሞት እያ እቲ 
ናይ ብሓቂ ሓይልና ዝስረተላ። ኣብ 
ሎሚ ምትኳር ምስ እንጅምር፡ ኣብ 
ህይወትና ጥልቂ ዕብየት ወይ ለውጢ 
ከም ዝገበርና እናተገንዘብና ኢና 
እንኸይድ። ንኣብነት፤ 

1. ኣብ ሕሉፍ ዝገደፍናዮ ወይ 
ዝኸሰርናዮ ናይ ምጽብጻብን ብእኡ 
ምቕንዛውን ባህርና ሓዲግና፡ ነቲ 
ዝኸደ ገዲፍና ብዛዕባ እቲ ሕጂ ዘሎናን 
ዘድልየናን ምሕሳብ ንጅምር። ምሉእ 
ኣተኵሮና ድማ ሕጂ ክንገብሮ ኣብ 
እንኽእል ነገራት ጥራይ ይሕጸር።

2. ኣብ ሕጂ ብምህላውና፡ ምስ 
ካልኦት ዘሎና ዝምድናታት ዝያዳ 
እናዓበየ፡ ደረጃ ስኒትናን ምርድዳእናን 
ምስ ካልኦት እናማዕበለ፡ ጥልቂ 
ምትእስሳር ክህልወና ይጅምር። 

3. ንድሕሪት ዝመልሰናን 
ብዝመጽእ ዘጨንቐናን ሓሳባት ካብ 
ርእስና ስለ ዝእለ፡ ፈጠራውነትና 
ይውስኽ። ምሉእ ብምሉእ ኣብ ህሉው 
ብምጽማድና፡ ዕቑር ኣኽህሎትና 
መዝሚዝና ንጸገማትና መፍትሒ ናይ 
ምፍጣር  ባይታ ነማዕብል።

4. ኣካላውን ስነ ኣእምሮኣውን 
ጥዕናና ዓዚዙ፡ ኣብ ዝበለጸ ደረጃ 
ናይ ጥዑይ ኣእምሮ ክንህሉ፡ ጸቕጥን 
ውጥረትን ክንከ፡ ከምኡ’ውን ጸቕጢ 
ደምና ከነጕድል ንጅምር። 

5. ኣብ ሎሚ ምንባር ብምጅማርና 

ልቦናልቦና
ናይ ርግኣትን ሓጐስን ስምዒትና 
ዛይዱ፡ ንሓንጐልና ብዘይመጠን 
ምሕሳብ ኣቋሪጽና ውሽጣዊ ሰላምን 
ዕግበትን ክስምዓና ይጅምር። 

እሞኸ ደኣ ከመይ ገይርና ኢና 
ሓይሊ ሕጂ ተረዲእና፡ ኣብ ህሉው 
ህሞት ከነተኩርዶ ንብል ኣለና፧ 

ገለ ሒደት ነጥብታት እሞ 
ከፍእመልኩም ዝተረፈ ባዕልኹም 
ክትምልኡዎ ምዃንኩም ርግጸኛ እየ፣

• ምሉእ ኣድህቦኻ ምኽታት 
ተላመድ። ኣብ ነፍሲወከፍ መዓልቲ 
ንዝተወሰነ ደቓይቕ በይንኻ ኣብ 
ጸጥታ ኮፍ ኢልካ፡ ኣተናፍሳኻ 
ኣመዓራሪኻ፡ ነቲ ዘለኻዮ ህሞት 
ብምልኣ ክትዕዘቦ ፈትን።

• ኣቓልቦኻ ዝሰልብ ነገራት 
ኣወግድ። ተለፎንካ፡ ኮምፕዩተርካ፡ 
ተለቭዥንካ፡ ብሓፈሻ ኵሉ እቲ 
ኤለክትሮኒክያዊ መሳርሒታትካ 
ረብሓ ኣብ ዘይብሉ ነገር ምጥቃም 
ገዲፍካ፡ ብውኖኻ ንህሉው ግዜኻ 

ከተስተብህለሉ ጀምር።

• ህዋሳትካ ኣሳትፎም። ንዙረት 
ውጻእ፡ ንትዕዘቦም ትርኢታት፡ 
ንእትሰምዖም ድምጽታት፡ ኣብ 
ዙርያኻ ንዘለዉ ሽታታት 
ኣስተብህለሎም’ሞ ነታ ህሞት 
ብዕምቈት ኣስተማቕራ።

• ምምስጋን ኣማዕብል። በቲ 
ዘሎካ ጽቡቕ ነገራት ውሑድ እውን 
እንተኾነ ዕጉብ ምዃን ተላመድ፣ 
ኣብዛ ህሞት ብምህላውካ ጥራሕ 
እውን ኣመስጋኒ ምዃን ይግባኣካ 
እዩ። 

ስለዚ፡ ኣዕሚቝካ ብምስትንፋስ 
ዓይንኻ ዓሚትኻ ሕሰብ። ኣብ 
ዙርያኻ ሕጂ፡ ንሕጂ ጥራሕ 
ዝተዋሃብካዮ ብዙሕ ጽቡቕ ነገራት 
ከም ዘሎ ከተስተብህል ኢኻ፣ ነዚ 
ጽቡቕ ነገራት ብዛዕባ ትማል ወይ 
ድማ ጽባሕ ክትሓስብ ከይትኸስሮ 
ድማ ተጠንቀቕ። 

 ብርዒ ወጋሕታብርዒ ወጋሕታ



ሓዳስ   ኤርትራ 20 ጥቅምቲ 2026 - ገጽ 6 መበል 36 ዓመት ቁ.43

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል 
ኣስመራ 

ሳባ ገብረመድህን ገድለ፡ ሓፍተይ ኣለም 
ገብረመድህን ገድለ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን10/11/26 ኣብ 
ቤ/ፍ ይቕረብ።
 

1ይ ቤት-ፍርዲ ኣቑርደት

ረሞዳን ኣልኣሚን መ/ድ ምባል ተሪፉ፡ ረሞዳን 
ኣልኣሚን ናሽሕ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን9/11/26 ኣብ ቤ/ፍ 
ይቕረብ።

ፈይሰል ኣልኣሚን መ/ድ ምባል ተሪፉ፡ ረሞዳን 

ንካልኣይ ግዜ ዝወጽአ ምልክታ ጨረታ

ቀረብ መግቢ፦ ጉፍሮ-በርበረ ንኣሕዳሪት ቤት ትምህርቲ ስነ-ኪነት ደቀምሓረ 
ኣርእስቲ ውዕል፦ ውዕል ዓመታዊ ቀረብ መግቢ ጉፍሮ-በርበረ ምስ ቀመሙ) 
ኣገባብ ውዕል፦ ክፉት ጨረታ (ሃገራዊ) 
ኣሕዳሪ ቤት ትምህርቲ  ስነ-ኪነት ደቀምሓረ  ንዓመተ ትምህርቲ 2027 ዝውዕል 

ቀረብ መግቢ ከጫርት ስለ ዝደለየ፣ ንሕጋውያን ኣቕረብቲ ይዕድም። 

1. ኣሕዳሪ ቤት ትምህርቲ  ስነ-ኪነት ደቀምሓረ ንሕጋውያን ኣቕረብቲ ዋጋታት 
ቀረብ መግቢ (ጉፍሮ-በርበረ) ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ፡ ቅዳሕ ናይ ዓመተ 2026 ዝተሓደሰ ፍቓድ ዋኒን ናይ ዓመተ 2026 

ክሊራንስን መንነትን የቕርቡ። 
4. ተጫረትቲ ተወሳኺ ሓበሬታ ምስ ዝደልዩ፡ ካብ ማእከላይ ቤት ጽሕፈት 

ሚኒስትሪ ትምህርቲ ቁ.20 ጨንፈር ሓፈሻዊ ኣገልግሎትን ዕድግን ኣስመራ ቁጽሪ 
ቴሌ/200593/123749 መጫረቲ ሰነድን ሓበሬታን ኣብ ናይ ስራሕ ሰዓታት ክረኽቡ 
ይኽእሉ። 
5.  ጨረታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ን10 መዓልቲ 

ክፉት ኮይኑ ይጸንሕ። ደንጉዩ ዝቐረበ ጨረታ ክንጸግ እዩ። ተጫረትቲ ሕጋውያን 
ወከልትን ክሳተፍ ዝደሊ ሰብን፡ ስነ-ስርዓት ኣከፋፍታ ጨረታ ክዕዘቡ ዝመጽኡ ሰባትን 
ኣብ ዝተረኽቡሉ ኣብ ኣዳራሽ ማእከላይ ቤት ጽሕፈት ሚኒስትሪ ትምህርቲ ኣስመራ 
ኣብ መበል ዓስራይ መዓልቲ ልክዕ ሰዓት 10፡00 ቅ/ቀትሪ ብግልጺ ይኽፈት። 
6.  መኽበሪ ጨረታ ናይ ጉፍሮ በርበረ ምስ ቀመሙ ድማ Bid security (CPO) 

20,000.00 ናቕፋ ክስነ ኣለዎ። 
7. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት 

ይካየድ። 
9. ሚኒስትሪ ትምህርቲ ብምሉእ ወይ ብኸፊል ጨረታ ንምስራዝ መሰሉ ዝተሓለወ 

እዩ። 

ሚኒስትሪ ትምህርቲ
ጨ/ሓ/ኣ/ዕድግን

(ቤ/ት/ስነ-ኪነት ደቀምሓረ)
ቲሌ. 200593/123749 

ብስም መዓሾ ማሕሙድ ካሕሳይ ዝተመዝገበ፡ ብቁ.ፍ.ዋኒን ASL00002046 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ዓዲ ቀይሕ ቁ.ገዛ 45 ዝርከብ ናይ 
ድኳን ትካለይ፡ ንወ/ሮ ናርዶስ ሓጎስ ኣርኣያ፡ ኣድራሻ ዞባ ማእከል ን/ዞባ ኣኽርያ 
ጎደና 159-34 ቁ.ገዛ 41 ካብ ዕለት 01/02/2024 ክሳብ ዕለት 31/12/2027 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

 መዓሾ ማሕሙድ ካሕሳይ

ኣብ ዞባ ደቡብ ን/ዞባ ዓዲ ቐይሕ፡ ዓዲ/ከተማ ዓዲ ቐይሕ ብቁጽሪ ፍቓድ ንግዲ 
DAL -5782 ቁጽሪ መዝገብ DAR-5335 ዝርከብ ናይ E40 ትካለይ፡ ንወ/ሮ 
በላይነሽ ተኪኤ ድራር፡ ኣድራሻ ዓዲ ቐይሕ ዞባ ደቡብ ን/ዞባ ዓዲ ቐይሕ ዓዲ/ከተማ 
ዓዲ ቐይሕ ብዕለት 09/07/2026 መዝ71/2026 ብውህብቶ ዝለዝሃብክዋ፡ ብስም 
ወሃቢ ዝኽፈሎ ዕዳ ኣለኒ ወይ ይግባኣኒ እዩ ዝብል እንተድኣ ሃልዩ፡ እዚ ምልክታ’ዚ 
ካብ ዝወጸሉ ዕለት ጀሚሩ ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ናብ ስም 
ውህብቶ ተቐባሊ ከምዝመሓላለፍ ነፍልጥ።

ሄኖክ ክፍላይ ተኽለ 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ 
ናብ ሃገርዊ ማሕበር ብድሆ ኤርትራ 
ኣገልግሎት ምኽሪ ብተሌፎን ደውሉ ።

ሰዓታት ስራሕ ካብ ሰኑይ ክሳብ ዓርቢ ንግሆ 
8:00-12;00 ቅ.ቀትሪ ምሸት ድማ ካብ 2:00 – 6:00 ድ.ቀትሪ ብቁ. 
ስልኪ 110179 ደውሉ ።

ቁ.ሳ.ፖስጣ 5537: E-Mail: bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ !!!  

ብስም GODena Tinsae p.l.c ዝተመዝገበ፡ ብቁ.ፍ.ዋኒን KEL00001585 
ዝኾነ፡ ኣብ ዞባ ዓንሳባ ን/ዞባ ዓዲ ተከሌዛን ዝርከብ ናይ ፎርኖ (C17) ትካለይ፡ 
ንኣቶ ኣብርሃም ከሰተ፡ ኣድራሻ ዞባ ዓንሰባ ን/ዞባ ዓዲ ተከሌዛን፡ ካብ ዕለት 
01/10/2026 ክሳብ ዕለት 01/10/2027 ኣካርየዮ ስለ ዘለኹ፣ ዝቃወም ምስ 
ዝህሉ እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልታት፡ 
ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም 
ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከም ዝፈጸመሉ 
ነፍልጥ።

 መልኣከ ነጋሲ ክፍለ

ፈይሰል ኣልኣሚን ናሽሕ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን9/11/26 ኣብ 
ቤ/ፍ ይቕረብ።

ዓብደልፈታሕ ኣልኣሚን መ/ድ ምባል ተሪፉ፡ 
ዓብደልፈታሕ ኣልኣሚን ናሽሕ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን9/11/26 ኣብ ቤ/ፍ ይቕረብ።

ረንዳ ኣልኣሚን መ/ድ ምባል ተሪፉ፡ ረንዳ 
ኣልኣሚን ናሽሕ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን9/11/26 ኣብ ቤ/ፍ 
ይቕረብ።

ረንያ ኣልኣሚን መ/ድ ምባል ተሪፉ፡ ራንያ 
ኣልኣሚን ናሽሕ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን9/11/26 ኣብ ቤ/ፍ 
ይቕረብ።

1ይ ቤት-ፍርዲ ሞልቂ

ት/ዕድመ ተስፋጋብር ኣሚነ ምባል ተሪፉ፡ 
ተስፋጋብር ሓይለኣብ ኣስገዶም ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን3/11/26 ኣብ ቤ/ፍ ይቕረብ።

1ይ ቤት-ፍርዲ ተሰነይ

ተስፉኡ ኣርኣያ ግደይ ምባል ተሪፉ፡ ተስፉ 
ኣርኣያ ግደይ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን5/11/26 ኣብ ቤ/ፍ 
ይቕረብ።

ብስም ወ/ሮ ዮርዳኖስ ዑቕበ፡ ብቁጽሪ ፍቓድ ዋኒን 5795 ቁጽሪ መዝገብ 
5293 ኣብ ዞባ ደቡብ ን/ዞባ መንደፈራ ዓዲ/ከተማ መንደፈራ ዝርከብ ናይ 
JHS JH6  JI1 ትካለይ፡ ንኣቶ ረዲኤት ግደ ኣርብሃ፡ ኣድራሻ መንደፈራ 
ዞባ ደቡብ ን/ዞባ መንደፈራ ዓዲ ከተማ መንደፈራ ተለፎን 07292608 ካብ 
ዕለት 1/10/26 ክሳብ 31/12/27 ኣካርየዮ ስለ ዘለኹ፣ ዝቃወም እንተሎ፡ እዚ 
ምልክታ’ዚ ካብ ዝወጸሉ ዕለት ጀሚሩ ኣብ ውሽጢ 30 መዓልቲ፡ ስልጣን 
ንዘለዎ ቤት ፍርዲ ተቓውሞኡ የቕርብ፡ እንተዘይኮይኑ፣ ዝቃወም ኣካል 
ከምዘየለ ተቖጺሩ እቲ ክራይ ውዕል ሕጋዊ ምዝገባ ከምዝፍጸመሉ አፍልጥ። 

ዮርዳኖስ ዑቕበ ዑቕባስላሴ



ሓዳስ   ኤርትራ 20 ጥቅምቲ 2026 - ገጽ 7 መበል 36 ዓመት ቁ.43

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ንሳልሳይ ግዜ ዝወጽአ ምልክታ ጨረታ

ቀረብ መግቢ፦ እንቋቝሖ
ዓዳጊ፦ ማእከል ስልጠና ሃገራዊ ኣገልግሎት ሳዋ
ኣርእስቲ ውዕል፦ ዓመታዊ ቀረብ መግቢ
ኣገባብ፦ ክፉት ጨረታ ሃገራዊ

ማእከል ስልጠና ሃገራዊ ኣገልግሎት ሳዋ፡ ንዓመተ 2027 ካብ ወርሒ 01/2027 
ክሳብ ወርሒ 12/2027 ንክሊንካት ዝውዕል ቀረብ መግቢ ከነጫርት ስለ 
ዝደለና፣ ሕጋውያን ኣቕረብቲ ይዕድም። 

1. ማእከል ስልጠና ሃገራዊ ኣገልግሎት ሳዋ ንሕጋውያን ኣቕረብቲ ዋጋታት 
ቀረብ እንቋቝሖ ብዕሹግ ደብዳበ ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ቅዳሕ ናይ ዓመተ 2025 ዝተሓደሰ ፍቓድ ዋኒን፡ ናይ ዓመተ 
2025 ክሊራንስ ናይ ኣታዊ ውሽጢ ሃገር፡ መንነት ወረቐት የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ቤት ጽሕፈት ጨንፈር 
ዕድጊ ማእ/ስል/ሃገ/ኣገ/ቤት/ትም/ኢብራሂም ሱልጣን (ፔተጎ) ነበር ቁጽሪ 
ተሌፎን 111479 ናይ ጨረታ ሰነድን ሓበሬታን ኣብ ናይ ስራሕ ሰዓታት 
ክረኽቡ ይኽእሉ።
5. ብቑዓት ተጫረትቲ፡ ዘይምለስ ጥረ ገንዘብ 100 ናቕፋ ብምኽፋል ሰነድ 
ጨረታ ክወስዱ ይኽእሉ።
6. ጨረታ፡ ኣብዚ ኣብ ታሕቲ ዘሎ ኣድራሻ ሰሉስ ዕለት 20/10/2026 ሰዓት 
10፡00 ቅ.ቀትሪ ወይ ቅድሚኡ ክበጽሕ ኣለዎ። ደንጉዩ ዝቐረበ ተጫራቲ 
ይንጸግ። ጨረታ፣ ተጫረትቲ፡ ሕጋውያን ወከልቲ ኣብ ዝተረኽቡሉ፡ ስነ-ስርዓት 
ኣከፋፍታ ጨረታ ኣብ ቤት ጽሕፈት ማእከል ስልጠና ሓይልታት ምክልኻል 
ኤርትራ እምባጋልያኖ ሰሉስ ዕለት 20/10/26 ሰዓት 10.00 ቅ.ቀትሪ ብግሉጽ 
ይኽፈት።
7. መኽበሪ ጨረታ፡ ዝምለስ ንእንቋቝሖ  10.000 ናቕፋ ብስፒኦ (cpo) 
ከትሕዙ ይግባእ።
8. ጨረታ፡ መምርሒ ዕድግን ምምሕዳርን ንብረት መንግስትን ብዝእዝዞ 
መሰረት ይካየድ።
9 . ማእከል ስልጠና ሃገራዊ ኣገልግሎት ሳዋ ብምሉእ ወይ ብከፊል ጨረታ 

ናይ ምስራዝ መሰሉ ዝተሓለወ እዩ።

ማእከል ስልጠና ሃገራዊ ኣገልግሎት ሳዋ
ቁጽሪ ተሌፎን 111479

ኣስመራ ኤርትራ

ንካልኣይ ግዜ ዝወጸ ምልክታ ጨረታ 

ቀረብ መግቢ፦ (ስጋ ጤል)
ዓዳጊ፦ ሚ/ትክ/ተ/ሞት/ሰ (ኣሕዳሪት ቤት ትምህርቲ ሕርሻን ቴክኒክን ሓጋዝ) 
ኣርእስቲ ውዕል፦ (ዓመታዊ ቀረብ መግቢ) 
ኣገባብ ዕድጊ፡- ክፉት ጨረት (ሃገራዊ) 
ሚ/ት/ክተ/ሞ/ት/ስ (ንቤት ትምህርቲ ሕርሻን ቴክኒክን ሕጋዝ) ንዓመተ 2027 
ንተማሃሮ ዝውዕል ቀረብ መግቢ ከጫርት ስለ ዝደለየ፣ ንሕጋውያን ኣቕረብቲ 
ይዕድም።

1. ሚ/ት/ክተ/ሞ/ትስ (ንቤት ትምህርቲ ሕርሻን ቴክኒክን ሕጋዝ) ንሕጋውያን 
ኣቕረብቲ ዋጋታት ቀረብ መግቢ (ስጋ ጤል) ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣቕረብቲ ክፉት’ዩ። 
3. ተጫረትቲ፡ ቅዳሕ ናይ ዓመተ 2026 ዝተሓደሰ ፍቓድ ዋኒንን መንነትን 
ናይ ዓመተ 2025 ክሊራንስ ናይ ኣታዊ ውሽጢ ሃገርን የቕርቡ። 

4 ተጫረጥቲ ተወሳኺ ሓበሬታ ምስ ዝደልዩ፡ ካብ ማእከላይ ቤት ጽሕፈት 
ሚኒስትሪ ትምህርቲ ጨ/ሓ/ኣገልግሎት ዕድግን ኣብ ቁጽሪ 20 ወይ ብቁ. ቴሌ 
200593 ጨረታ ሰነድን ሓበሬታን ኣብ ናይ ስራሕ ሰዓታት ክረኽቡ ይክእሉ። 
5. ብቑዓት ተጫረትቲ፡ ዘይምለስ ጥረ ገንዘብ 50.00 ናቕፋ (ሓምሳ ናቕፋ) 
ብምኽፋል ሰነድ ጨረታ ክውስዱ ይኽእሉ። 
6 ጨረታ ኣብ’ዚ ኣብ ታሕቲ ዘሎ ኣድራሻ ክሳብ ዕለት 20/10/26 ሰዓት 9፡
30 ቅ/ቀትሪ ወይ ቅድሚኡ ክበጽሕ ኣለዎ። ደንጉዩ ዝቐርብ ጨረታ ይንጸግ። 
ጨረታ፣ ተጫረትቲ ሕጋውያን ወከልትን ክሳተፍ ዝደሊ ሰብን ስነ ስርዓት ወይ 
ኣከፋፍታ ጨረታ ክዕዘቡ ዝመጽኡ ሰባትን ኣብ ዝተረኽቡሉ ኣብ ኣዳራሽ 
ሚኒስትሪ ትምህርቲ (ጨ/ሓ/ኣገ/ዕድግን) ዕለት 20/10/26 ሰዓት 10፡00 ቅ/ቀ 
ብግልጺ ይኽፈት። 
7. ጨረታ፡ ብመኽበሪ ጨረታ CPO 50,000.00 ናቕፋ (ሓምሳ ሽሕ ናቕፋ 
) ክስነ ኣለዎ። CPO ምስ መጫረቲ ሰነድ ተታሓሒዙ ብሰታሪት ኣብ ሳንዱቕ 
ጨረታ ይኣቱ። 
8. ጨረታ፡ ብመምርሒ ዕድግን ምምሕዳር ንብረት መንግስትን ብዝእዝዞ 
መሰረት ይካየድ። 
9. ሚ/ት/ክተ/ሞ/ትስ (ንቤት ትምህርቲ ሕርሻን ቴክኒክን ሕጋዝ) ብምሉእ ወይ 
ብከፊል ጨረታ ናይ ምስራዝ መሰሉ ዝተሃለወ እዩ። 

ሚ/ት/ክ/ተ/ሞ/ት/ስ 
(ቤት ትምህርቲ ሕርሻን ቴክኒክን ሓጋዝ)

ቴሌፎን 200593

1ይ ቤት-ፍርዲ ዞባ ማእከል 
ኣስመራ

መስፍን ወልደስላሴ ሞሳዝጊ፡ ብዓልቲ ቤተይ 
ወይኒ ኣባይ ገብረመድህን ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 3 ደቅና 
ድማ ወረስቲ ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን5/11/26 ኣብ ቤ/ፍ 9ይ 
መጋባእያ ቁ.32 ይቕረብ።

ተወልደ ሃብተኣብ ባህታ፡ ኣደይ ኣብርሀት 
ክፍለየሱስ ሓድጉ ስለዝዓረፈት፡ ኣነ ጥራይ 
ወራሲ ምዃነይ ይረጋገጸለይ ስለ ዝበለ፣ ዝቃወም 
እንተሎ፡ ን12/11/26 ኣብ ቤ/ፍ 2ይ መጋባእያ 
ቁ.49 ይቕረብ።

ኣቶ ዮኤል ቦኽረ ተስፋጽዮን፡ ኣቦና ቦኽረ 
ተስፋጽዮን ስለዝተሰወአ፡ ኣነ ምስ 4 ኣሕዋተይን 
ኣዴና ወ/ሮ ኣስመራ ብርሃነ ገብረሚካኤልን 
ወረስቱ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን10/11/26 ኣብ ቤ/ፍ 9ይ 
መጋባእያ ቁ.32 ይቕረብ።

ሄርሜላ ጸጋይ ባህታ ምባል ተሪፉ፡ ሜላሄር 
ጸጋይ ባህታ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/11/26 ኣብ ቤ/ፍ ቁ.47 

ይቕረብ።

ሺሻይ ጊላዝጊ ተስፋማርያም ምባል ተሪፉ፡ ሃና 
ጊላዝጊ ተስፋማርያም ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን5/11/26 ኣብ ቤ/ፍ  

2ይ መጋባእያ ቁ.49 ይቕረብ። 

ክፍሊት ጊላዝጊ ተስፋማርያም፡ ኣቦና ጊላዝጊ 
ተስፋማርያም ደብረጽዮንን ኣዴና ምላሹ 
ኣርኣያ ሃብተጊዮርጊስን ስለዝዓረፉ፡ ንሕና 7 
ደቆም ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን12/11/26 ኣብ ቤ/ፍ 2ይ 
መጋባእያ ቁ.49 ይቕረብ።

ተስፋሚካኤል ኣብርሃለ ደበሳይ ምባል 
ተሪፉ፡ ተስፋሚካኤል ኣብርሃም ደበሳይ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን10/11/26 ኣብ ቤ/ፍ  10ይ መጋባእያ ቁ.38 

ይቕረብ። 

ኣቶ ግሮቶም እምባየ ሕድሩ፡ ኣሞይ ኢታይ 
በይን ሕድሩ ዝሃበተኒ ለበዋ ይጽደቐለይ ስለ 
ዝበለ፣ ዝቃወም እንተሎ፡ ን5/11/26 ኣብ ቤ/ፍ 
7ይ መጋባእያ ይቕረብ።

1ይ ቤት-ፍርዲ ጻዕዳ ክርስትያን

ኤፍሬም ተስፋይ ዘርኦም ምባል ተሪፉ፡ ኤፍሬም 
ተስፋይ መኮነን ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን5/11/26 ኣብ ቤ/ፍ ይቕረብ። 

1ይ ቤት-ፍርዲ ድባርዋ

ግርማይ ገብረ ስብሃቱ፡ ምባል ተሪፉ፡ ግርማይ 
በየነ ተኽለሚካኤል ከምኡ’ውን ስም ኣደይ 
ክብርቲ ምሕረትኣብ ዓንደ ምባል ተሪፉ፡ ክብራ 
ምሕረትኣብ ዓንደ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/11/26 ኣብ ቤ/ፍ 
ይቕረብ።

ወ/ሮ ንግስቲ ኣፈወርቂ ጭማር፡ ስም ኣደይ 
ገብርኤላ በርሀ ሓጎስ ምባል ተሪፉ፡ ኣመተ 
ገብረመድህን ተኽሉ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን17/11/26 ኣብ ቤ/ፍ 

ይቕረብ። 

1ይ ቤት-ፍርዲ ማይ ምነ

ወ/ሮ ታሕጓስ ኣርኣያ ሃይለ፡ ብዓል ቤተይ ሓዱሽ 
ሃይለ ወልዳይ ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 8 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ ዝቃወም 

እንተሎ፡ ን10/11/26 ኣብ ቤ/ፍ ይቕረብ።

ነጋሲ መንግስታኣብ ተወልደ ምባል ተሪፉ፡
ፍሊሞን መንግስታኣብ ተወልደ ተባሂሉ  
ይተኣረመለይ ስለ ዝበለ፣ ዝቃወም እንተሎ፡ 
ን24/11/26 ኣብ ቤ/ፍ ይቕረብ።

1ይ ቤት-ፍርዲ መንደፈራ

እስቲፋኖስ ገ/መድህን ውነህ ምባል ተሪፉ፡ 
እስቲፋኖስ ገ/መድህን ተወልደመድህን ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን5/11/26 ኣብ ቤ/ፍ ይቕረብ።

1ይ ቤት-ፍርዲ ከረን

ኣቶ ኣብርሃም ታደሰ ገ/ሚካኤል፡ ወ/ሮ 
ፍረወይኒ ዓንደማርያም ገ/ስላሴ፡ ወድና ልኡል 
ኣብርሃም ታደሰ ስለዝተሰወአ፡ ወረስቲ ምዃንና 
ይረጋገጸልና ስለ ዝበሉ፣ ዝቃወም እንተሎ፡ 
ን16/11/26 ኣብ ቤ/ፍ ይቕረብ።

1ይ ቤት-ፍርዲ ሓልሓል

ሳልሕ መሓመድ እድሪስ ምባል ተሪፉ፡ 
ሳልሕ መሓመድ እድሪስ ኢብራሂም ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን5/11/26 ኣብ ቤ/ፍ ይቕረብ።



ሓዳስ   ኤርትራ 20 ጥቅምቲ 2026 - ገጽ 8 መበል 36 ዓመት ቁ.43

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ተጸዋዒ ኣቶ ሚኪኤል መሓሪ፡ ኣብ ልዕሌኻ 
ወ/ሮ ናጽነት ገብረማርያም ሃይለ ንሞግዚት 
ዝምልከት ክሲ መስሪታ ስለዘላ፡ ብኣካል ወይ 
ብሕጋዊ ወኪል ን17/11/26 ኣብ ቤ/ፍ 6ይ 
መጋባእያ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ዮርዳኖስ ግርማይ ኣደራጀው፡ ኣቦና ግርማይ 
ኣደራጀው ማናን ኣዴና ሳራ ተኽለ ተስፉን 
ስለዝዓረፉ፡ ኣነ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም እንተሎ፡ 
ን19/11/26 ኣብ ቤ/ፍ 2ይ መጋባእያ ቁ.49 
ይቕረብ።

ሪሓብ ጆሃር ሓጂ ሓሚድ ምባል ተሪፉ፡ 
ሪሓብ  ጆሃር ሓሚድ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን5/11/26 ኣብ 
ቤ/ፍ 7ይ መጋባእያ ይቕረብ።

ወ/ሮ ፍረወይኒ ሃብተ ወልደስላሴ፡ ብዓል 
ቤተይ ማእከለ ወልደስላሴ ኣርኣያ ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 6 
ደቅና ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን20/11/26 
ኣብ ቤ/ፍ ቁ.47 ይቕረብ።

ወ/ሮ ኢትዮጵያ ዑቕባዝጊ ሃይለ፡ ወደይ 
ስዩም እስቲፋኖስ ስለዝተሰወአ፡ ኣነ ጥራይ 
ወራሲት ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን17/11/26 ኣብ ቤ/ፍ 9ይ 
መጋባእያ ቁ.32 ይቕረብ።

ከሳሲ ኣቶ ኣማን ወልዱ ሃብተማርያም፡ 
ተኸሳሲት ወ/ሮ ኣርሴማ ጳውሎስ ሃይለ፡ ናይ 
ሓዳር ክሲ ቀሪቡልኪ ስለ ዘሎ፡ ብኣካል ወይ 
ብሕጋዊ ወኪል ን19/11/26 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብዘየለኽሉ ክረአ 
ምዃኑ ነፍልጥ።

ወ/ሮ ትበርህ ትንሱእ ወልደመንቆርዮስ፡ 
ብዓል ቤተይ በላይ ገብረህይወት ኣርኣያ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 1 ወድና ድማ ወራሲ ምዃኑ 
ይረጋገጸሉ ስለ ዝበለት፣ ዝቃወም እንተሎ፡ 
ን12/11/26 ኣብ ቤ/ፍ 2ይ መጋባእያ ቁ.49 
ይቕረብ።

ገነት ወልደገርጊስ ደስታ፡ ኣደይ 
ለተሃይማኖት ምሕረተኣብ ሃብተዮውሃንስ 
ስለዝዓረፈት፡ ኣነ ምስ 4 ህሉዋት ኣሕዋተይ 
1መዋቲ 3 ተተካእቲ ደቁ ወረስቲ ምዃንና 
ይረጋገጸልና ስለ ዝበለት፣ ን12/11/26 ኣብ 
ቤ/ፍ 2ይ መጋባእያ ቁ.49 ይቕረብ።

ወ/ሮ ኣስቴር መሓሪ ተወልደመድህን፡ ብዓል 
ቤተይ ክብሮም ዮሴፍ ኣስፍሃ ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 
ስለ ዝበለት፣ ዝቃወም እንተሎ፡ ን20/11/26 
ኣብ ቤ/ፍ ቁ.47 ይቕረብ።

ዘርኢሰናይ ሃብተሚካኤል ተወልደ፡ 
ስም ኣደይ ኣስመረት ከፈለ ምባል ተሪፉ፡ 
ኣስመረት ከፈላ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን25/11/26 ኣብ 
ቤ/ፍ ቁ.47 ይቕረብ።

ገዳም በርሀ ሰቛር፡ ኣቦሓጎና ደግያት ተድላ 
ተኽላይን ዓባይና ትብለጽ ባህታን ስለዝዓረፉ፡ 
ኣነ ምስ 28 ደቂ ኣኮታተይን ደቂ ሓትነታተይን 
ወረስቲ ምዃንና ይረጋገጸልና ስለ ዝበለ፣ 
ን17/11/26 ኣብ ቤ/ፍ 6ይ መጋባእያ ይቕረብ።

ኣኽበረት ዋሴ ኣባይ፡ ብዓል ቤተይ መስፍን 
በለጠ ረታ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ ዝቃወም 
እንተሎ፡ ን6/11/26 ኣብ ቤ/ፍ ቁ.47 ይቕረብ።

ወ/ሮ ፍረወይኒ ገብረስላሴ ባህታ፡ ብዓል ቤተይ 
ተጋ/ብርሃነ ኣብርሃም እያሱ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 1 ጓልና 
ድማ ወራሲት ምዃና ይረጋገጸላ ስለ ዝበለት፣ 
ዝቃወም እንተሎ፡ ን12/11/26 ኣብ ቤ/ፍ 2ይ 
መጋባእያ ቁ.49 ይቕረብ።

ናሆም ዘርኢት ዑቅባስላሴ ምባል ተሪፉ፡ ያሬድ 
ዘርኢት ዑቅባስላሴ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን19/11/26 ኣብ ቤ/ፍ 
2ይ መጋባእያ ቁ.49 ይቕረብ።

ወ/ሮ ሰለማዊት ኣስገዶም ሃይለማርያም፡ 
ብዓል ቤተይ ኣማኑኤል ተኪኤ ገብረመድህን 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 7 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም እንተሎ፡ 
ን13/11/26 ኣብ ቤ/ፍ ቁ.47 ይቕረብ።

ወ/ሮ ምሕረት እስቲፋኖስ ኪዳነ፡ ሓወይ ዳዊት 
እስቲፋኖስ ኪዳነ ስለዝዓረፈ፡ ኣነ ምስ 4 ኣሐዋተይ 
ተተካእቲ ደቂ ኣሕዋተይን ወረስቲ ምዃንና 
ይረጋገጸልና ስለ ዝበለት፣ ን11/11/26 ኣብ ቤ/ፍ 
ይቕረብ።

ተመስገን መሓሪ ገብረህይወት፡ ስም ኣደይ 
ሉቺያ ገብረብርሃን ምባል ተሪፉ፡ ልቾም 
ገብረብርሃን ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን20/11/26 ኣብ ቤ/ፍ ቁ.47 
ይቕረብ።

1ይ ቤት ፍርዲ-ዓዲ ጓዕዳድ

በለለ ዓንዶም ምባል ተሪፉ፡ በይሉል ዓንዶም 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን16/11/26 ኣብ ቤ/ፍ ይቕረብ።

1ይ ቤት-ፍርዲ ጻዕዳ ክርስትያን

መድህን ዘርአ ምባል ተሪፉ፡ ለታይ ተስፋማርያም 
ወልደሃይማኖት ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን10/11/26 ኣብ ቤ/ፍ 
ይቕረብ።

1ይ ቤት-ፍርዲ መንደፈራ

ለምለም ተኽለ ኣስመላሽ ምባል ተሪፉ፡ ሜላሄር 
ተኽለ ኣስመላሽ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን16/12/26 ኣብ ቤ/ፍ 
ይቕረብ።

ያቆብ ገብረኣብ ገብረመድህን ምባል ተሪፉ፡ 
ዘርኢያቆብ ገብረኣብ ገብረመድህን ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን10/11/26 ኣብ ቤ/ፍ ይቕረብ።

ለተንስኤ ብርሃነ ዑ/ሚካኤል ምባል ተሪፉ፡ 

ፍዮሪ ብርሃነ ዑ/ሚካኤል ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን9/11/26 ኣብ 
ቤ/ፍ ይቕረብ።

1ይ ቤት-ፍርዲ ዓዲ ዃላ

ኣለምጸሃይ ዓንደ ዘሙይ ምባል ተሪፉ፡ ኣለም 
ዓንደ ዘሙይ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን26/11/26 ኣብ ቤ/ፍ 
ይቕረብ።

ኾኾብ ኣብራሃለ ሳዊሮስ ምባል ተሪፉ፡ ሳሌም 
ኣብራሃለ ሳዊሮስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን26/11/26 ኣብ ቤ/ፍ 
ይቕረብ።

ፈቨን ተኽለ ስዩም ምባል ተሪፉ፡ ኣድያም ተኽለ 
ስዩምተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን17/11/26 ኣብ ቤ/ፍ ይቕረብ።

1ይ ቤት-ፍርዲ ዓረዛ

ፍቅረ ሸዊት ኣማረ ምባል ተሪፉ፡ ናትናኤል 
ሸዊት ኣማረ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን2/11/26 ኣብ ቤ/ፍ ይቕረብ።

ወ/ሮ ብስራት ምራጭ ወልደእየሱስ፡ ብዓል 
ቤተይ ክብረየሱስ ማርዮ ተኽለሃይማኖት 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 11 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም እንተሎ፡ 
ን9/11/26 ኣብ ቤ/ፍ ይቕረብ።

መዘንግዕ ቀለኣብ ስዩም ምባል ተሪፉ፡ ሙዚት 
ቀለኣብ ስዩም ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/11/26 ኣብ ቤ/ፍ ይቕረብ።

ኤልሳ ክፍላይ ተኽላይ፡ ብዓል ቤተይ ክፍለ 
ወልደጋብር መሓሪ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን2/11/26 ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ሓምድ ሞሳ ዓብደላ ምባል ተሪፉ፡ ሞሳ ዓብደላ 
መሓመድ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን5/11/26 ኣብ ቤ/ፍ ይቕረብ።

ኣቶ ጸጉ ፍስሃየ ሃብተ፡ ስም ኣደይ ገመዳ 
ካሕሳይ ዘርኡ ምባል ተሪፉ፡ ግምጃ ካሕሳይ 
ዘርኡ ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን15/11/26 ኣብ ቤ/ፍ ይቕረብ።

1ይ ቤት-ፍርዲ ከረን

ነብያት ተወልደ ተስፋእዝጊ፡ ወለድና ተወልደ 
ተስፋእዝጊ ህያቡን ኣዴና ግምጃ ሕሻል ሸከርን 
ስለዝዓረፉ፡ ኣነ ምስ 6 ኣሕዋተይ ጥራይ ወረስቲ 
ምዃንና ይረጋገጸልና ስለ ዝለ ዝበለት፣ ዝቃወም 
እንተሎ፡ ን25/11/26 ኣብ ቤ/ፍ ይቕረብ።

ማሕሙድ እድሪስ ኣሕመድድራር ምባል 
ተሪፉ፡ ማሕሙድ እድሪስ ኣሕመድ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን23/11/26 ኣብ ቤ/ፍ ይቕረብ።
ኣምና ዑመር እድሪስ፡ ስም ኣደይ ፋጥና 

ሑመድ መ/ድ ምባል ተሪፉ፡ ፋጥና ማሕሙድ 
መሓመድ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን11/11/26 ኣብ ቤ/ፍ 
ይቕረብ።

ዓለል መሓመድሳልሕ መሓመድ ምባል 
ተሪፉ፡ አያ መሓመድሳልሕ መሓመድ ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን11/11/26 ኣብ ቤ/ፍ ይቕረብ።

ምስጉን ሃይለ ሰረቀ፡ ኣደይ ለተኪዳን በኺት 
ሰሎሞን ስለዝዓረፈት፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ ዝበለ፣ ዝቃወም 
እንተሎ፡ ን23/11/26 ኣብ ቤ/ፍ ይቕረብ።

1ይ ቤት-ፍርዲ ሓጋዝ

መሐመድኣሕመድ ኣቡበከር ምባል ተሪፉ፡ 
ኢብራሂም ኣሕመድ ኣቡበከር ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን6/11/26 ኣብ ቤ/ፍ ይቕረብ።

1ይ ቤት-ፍርዲ ጊንዳዕ

መሓመድ ያእቆብ መሓመድ 
ምባል ተሪፉ፡ መሓመድ ያዕቁብ መሓመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን12/11/26 ኣብ ቤ/ፍ ይቕረብ።

ኣሕመዲን ዓሊ ዓሊሓምድ ሳልሕካካ 
ምባል ተሪፉ፡ ኣሕመዲን ዓሊ ሓምድ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን9/11/26 ኣብ ቤ/ፍ ይቕረብ።

ት/ዕድመ ያስሚን ሳልሕ ማሕሙድ ምባል 
ተሪፉ፡ ያስሚን ሮሞዳን ኢብራሂም ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን5/11/26 ኣብ ቤ/ፍ ይቕረብ።

1ይ ቤት-ፍርዲ ኣቑርደት

መርየም ሕዱግ መሓመድ ምባል ተሪፉ፡ 
መርያም ሓዘት መሓመድ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን9/11/26 ኣብ 
ቤ/ፍ ይቕረብ።

ዑስማን ጣህር መሓመድ ምባል ተሪፉ፡ ያሲን 
ጣህር መሓመድ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን12/11/26 ኣብ ቤ/ፍ 
ይቕረብ።

 ዓውድ ሓምድጭሩ ሓምድ ምባል ተሪፉ፡ 
ዳውድ ሓምድ ጭሩም ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን11/11/26 ኣብ 
ቤ/ፍ ይቕረብ።

ያስር ሓምድ ምባል ተሪፉ፡ ያሰር ሓምድ 
ጭሩም ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን12/11/26 ኣብ ቤ/ፍ ይቕረብ።

1ይ ቤት-ፍርዲ ባረንቱ

ዑስማን ዓብዱ እድሪስ ምባል ተሪፉ፡ በድረዲን 
ዓብደልቃድር እድሪስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን11/11/26 ኣብ ቤ/ፍ 
ይቕረብ።

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ጥቕስታት መዛነዪህይወትን መጽሓፍንህይወትን መጽሓፍን
“ህይወት ልክዕ ከም መጽሓፍ’ያ፣ 
ነፍሲ ወከፍ መዓልቲ ከም ገጻት 
ናይ ሓንቲ መጽሓፍ እየን፡” - ነልሰን 
ማንደላ
 ልክዕ ከምቲ ህይወት ዝተፈላለየ ገጻት 
ዘለዋ፡ መጽሓፍ’ውን ከምኡ እያ። ገለ 
ካብ’ቲ ገጻት ናይ’ታ መጽሓፍ ፍሽኽ 
ዘብሉ እዮም። ካልኦት ምዕራፋት 
ናይ’ታ መጽሓፍ ድማ፡ መሃርቲ፡ 
ዘሕርቑ፡ ከም ስምዒት ሕልሚ ዝመስሉ 
ምዕራፋት’ውን ኣለዉ። ካልኦት 
ድማ ንተስፋ ዝፈታትኑ ዛንታታ’ውን 
ኣይሰኣኑን እዮም። ገለ ክፋላት 
ናይ’ታ መጽሓፍ’ውን ንህይወት 
ዝቕይሩ እዮም። ህይወት’ውን ካብኡ 
ኣይትፍለን እያ። ነፍሲ ወከፍ መዓልቲ 
ነፍሲ ወከፍ ገጻት መጽሓፍ ጽቡቕ 
ይኹን ሕማቕ ብዘይገድስ፡ ኣገዳሲ 
ክፋል ናይቲ ዛንታ እዩ። ብዝተኻእለ 

መጠን፡ መጽሓፍ  ኣብ ተንብበሉ 
ህድኣት ኣገዳሲ’ዩ፡ ተሃንዲድካ 
ዘይምዕጻፍ። እቲ ምንታይ እቲ ዝዓበየ 
ምዕራፍ ገና ቀጻሊ እዩ። ህይወትን 

መጽሓፍን ፍጹምነት የብሎምን። 
ናይ ገዛእ ርእስኻ ደራሲ ምዃንካ 
ምዝካር። 
መጽሓፍ፡ ናይ ገዛእ ርእሱ ዛንታ፡ ገጸ 
ባህሪ…ዘለዎ እዩ። ካብኡ ብዘይፍለ 
ዛንታ ነፍሲ ወከፍ ሰብ ኣገዳሲ ክፋል 
ኣለዎ። ደቂ ሰብ ልክዕ ከም ጻዕዳ ገጽ 
ናይ ሓንቲ ወረቐት እዮም ዝፍጠሩ። 
ነፍሲ ወከፍ እንገብሮ ምርጫ ድማ 
ብቐለም ናይ ገዛእ ርእስና መንፈስ 
ዝተጻሕፈ እዩ። ገሊኦም ምዕራፋት 
ብድሙቕ ሕብሪን ሓጐስን ክጽሓፉ 
እንከለዉ፡ ገሊኦም ድማ ብኣንጻሩ። 
ከምቲ ህይወት ብዝተፈላለየ 
መድረኻት እትሓልፍ፡ መጽሓፍ’ውን 
ብዝተፈላለየ ምዕራፋት ዝቖመት እያ። 
ሓደ ምዕራፍ ምስ ተዛዘመ ሓድሽ 
ምዕራፍ ይጅምር። ብዝተፈላለየ 
ገጻት ዝቘማ መጽሓፍን ህይወትን  
ክልተአን ዝውድኣሉ ወይ መዛዘሚ 
ምዕራፍ ኣለወን።

• “እቶም ሕሉፍ ታሪኽ ክዝክሩ ዘይክእሉ፡ ዳግማይ ተመሊሶም ክደግምዎ 
ኣለዎም።” - ጆርጅ ሳንታያና- ጆርጅ ሳንታያና
• “ለውጢ ውጽኢት ሓቀኛ ትምህርቲ እዩ።” - ሊዮ ቡስካግልያ- ሊዮ ቡስካግልያ
• “ህዱእ ኣእምሮኻ፡ እቲ ዝበለጸ ጠበንጃ ኣንጻር ብድሆታት ካብ ኮነ፡ ተዛነ።” 
- ብራያንት ማክጊል- ብራያንት ማክጊል
• “ሓጎስካ ኣብ ክትረኽቦ ዘይትኽእል ነገር ክምርኰስ ኣይተፍቅደሉ።” - - 
ሲ.ኤስ.ሉዊስሲ.ኤስ.ሉዊስ
• “ኩሎም ዓበይቲ ፍጻመታት ግዜ ይጠልቡ’ዮም።” - ማያ ኣንጀሎ- ማያ ኣንጀሎ
• “በሊሕ መልሓስ ሓደ ሓደ ግዜ ናይ ገዛእ ርእሱ ጎረሮ ከይተረፈ’ዩ 
ዝሕርሕር።” - ጂም ስካንካረሊ- ጂም ስካንካረሊ
• “እምነት ማለት መርትዖ ብዘየገድስ ንሓደ ነገር ክትኣምን ምፍታን 
ኣይኰነን፣ እንታይ ደኣ፡ እምነት ሳዕቤኑ ብዘየገድስ ደፊርካ ገለ ነገር ክትገብር 
ምኽኣል እዩ።”- ሸርውድ ኤዲ- ሸርውድ ኤዲ
• “ሓጐስ ካብ ፍናንን ፈጠራዊ ጻዕርን እዩ ዝርከብ።” - ፍራንክሊን ዲ - ፍራንክሊን ዲ 
ሩዝቨልትሩዝቨልት

ሚካኤል ሎቲቶ
ሚካኤል ሎቲቶ፡ ፈረንሳዊ እዩ። ብ15 

ሰነ 1950 ዝተወልደ ሚካኤል ሎቲቶ፡ 
ክብልዑ ወይ ድማ ክሕየኹ ዘይክእሉ 
ነገራት ናይ ምብላዕን ምቑርጣምን 
ፍሉይ ተውህቦ ዝነበሮ ሰብ’ዩ።
ንሱ፡ ኣብ 1966 ወዲ 16 ዓመት ኣብ 

ዝነበረሉ’ዩ ኣብ ቅድሚ ህዝቢ ብምውጻእ 
ሓጻዊን ናይ ምብላዕ ምርኢታት ከካይድ 
ዝጀሚሩ። በላዒ ኩሉ እናተባህለ ዝጽዋዕ 
ሎቲቶ፡ ከም ሓጺን፡ ቤትሮ፡ ብሽክለታ፡ 
ዓረብያ፡ ንእሽቶ ነፋሪት፡ ቴለቭዥን፡ 
ጎማን ካልኦት መሳርሒታትን ብዘይ 
ጸገም ይበልዕ ነበረ።

ሎቲቶ ድሕሪ ሓጻዊን ምብልዑ ዝኾነ 
ይኹን ጸገም ከምዘይፈጥረሉ’ዩ ዝዛረብ። 
ዋላ’ውን መርዛማት ዝኾኑ ነገራት 
እንተወሓጠ፡ ዝኾነ ጸገም ከምዘየምጻኣሉ 
ይገልጽ። መዓልታዊ ሓደ ኪሎ ግራም 
ንዝዀኑ ሓጻዊን ማዕድናዊ ዘይቲ 

ሓዊሱ ይበልዖም ነበረ። ብኣንጻሩ ባናና፡ 
እንቋቚሖን ዝበሰለ መግብታትን ከም 
ዘሕምሞ ይሕብር።
በላዒ ሓጻዊን ሚካኤል ሎቲቶ ካብ 

1959 ክሳብ 1997 ኣስታት 9 ቶን 
ዝበጽሕ ሓጺን ከም ዝበልዐ ይግመት። 
ብሓፈሻ፡ ሎቲቶ ሓንቲ ሴሲና (cessn-
na) ዝዓይነታ ንእሽቶ ነፋሪት፡ 18 
ብሽክለታታት፡ 15 ዓረብያ፡ 7 ቴለቪዥን፡ 
6 ዓበይቲ መብራህቲ ናይ ገዛ፡ 2 
ዓራት፡ ሓንቲ ኮምፕዩተርን ከም ዝበልዐ 
ይንገር። ሚካኤል ሎቲቶ 25 ሰነ 2007 
ኣብ መበል 57 ዓመቱ ብሕማም ካብዛ 

ዓለም ብሞት ተፈልየ። ኣብ ዝተወልደላ 
ከተማ ግረኖብል ድማ ሓመድ ኣዳም 
ለበሰ። ጠንቂ ሞቱ፡ ብሰንኪ’ቲ ዝበልዖ 
ዝነበረ ሓጻውን ከም ዘይኮነ’ኳ ዝገልጹ 
ወገናት እንተ ሃለዉ፡ ክሳብ ሕጂ ግን 
እቲ ዝቐተሎ ሕማም ኣይተነጸረን ዘሎ።

ብመደብ ምጒዓዝብመደብ ምጒዓዝ
ኣብ ጒዕዞ ህይወት ይዕበ ይንኣስ 

ብዘየገድስ መደባት ንሰርዕ ኢና። ነቲ 
ዝወጸ መደብ ብኸመይ ዓይነት ጥበብ 
ኣብ ግብሪ ነውዕሎ ከኣ፡ ወሳኒ እዩ። ዝዀነ 
መደብ ናይ ገዛእ ርእሱ ጸቕጢ ኣለዎ። 
ንጹር ክትግበር ዝኽእል ዝተጻሕፈ ሸቶ 
ወይ ዕላማ ምስ ዝህልዎ ግን፡ ብመጠኑ 
ዝቐለለ ይኸውን። ዕላማታትካ ኣብ 
ጽሑፍ ብምስፋር ቀጻሊ ናብቲ ትደልዮ 
ማእዝን ከም ዝሕብሩኻ ምግባር 
ተመራጺ እዩ። ዕላማታትካ ከም ዝርአ 
ገይርካ እንተ ዘይኣቕሪብካዮ፡ ኣቃሊልካ 
ብምርኣይ ካብ ምትግባሮም ክትበኵርን 

ኣገዳሲ ስጕምቲ ካብ ምውሳድ 
ክትዝሕትልን ዘሎ ተኽእሎ ዓቢ’ዩ። 
እዚ ዓይነት ኣካይዳ ከኣ ሓደ ካብቶም 
ንድሕሪት ዝጎቱ ባህርያት እዩ።
ሸቶታት፡ መወዳእታ ውጽኢት 

ጻማ ረሃጽካ’ዮም። ናበይ ከም ትጐዓዝ 
ኣቐዲምካ እንተ ዘይፈሊጥካ፡ ብኸመይ 

ኢኻ’ሞ ኣበይ ከም ዝበጻሕካ ክትፈልጥ፧ 
ዕላማታትካ ብጽሑፍ ምስ ተቐምጦ 
ግን፡ መዓስ ጀሚርካ፧ ዓላማኻ ንምጭባጥ 
ክንደይ ግዜ ወሲዱልካ፧ ብኸመይ  
ኣገባብ በጺሕካዮ፧ ከመልክቱልካ 
ይኽእሉ። እዚ ምስ ዘይ ትገብር ግን፡ 
ኣደዳ ጭንቀት ኢኻ ትኸውን።
ቅድሚ ሓያሎ ዓመታት ጭንቀት 

ዝገብረሎም ዝነበሩ ሰባት፡ ብሕማም 
ረሲዕ ክጥቅዑ ዘለዎም ተኽእሎ ካብቶም 
ቅሱናት ወይ ዘይጭኑቓት ሰባት ብልዕሊ 
ክልተ ዕጽፊ ከም ዝዓቢ ሆላንዳውያን 
ተመራመርቲ ይገልጹ። ብተወሳኺ፡ 

ተመሳሳሊ መጽናዕቲ ከም 
ዘረጋግጾ’ውን፡ ዋላ’ቶም ንሓጺር 
ግዜ ምልክታት ጭንቀት ዘርእዩ 
ሰባት ሕማም ረሲዕ ከማዕብሉ 
ዘለዎም ተኽእሎ ልዑል ምዃኑ 
ይሕብር። ጭንቀት መጠኑ ደኣ 
ይፈላለ እምበር ልሙድ ተርእዮ 
እዩ። ለይቲ ኣብ ዓራት ደቂስካ 
ብዛዕባ መጻኢ መደባትካ እንተ 

ተጨንቕካ፡ ኣብ በይንኻ ኣይኰነን። 
“ብዛዕባ መጻኢ ምጭናቕ ንቡር እዩ፡ 
ብመጠኑ እንተደኣ ኰይኑ ድማ፡ 
ጽቡቕን ሓጋዝን’ዩ” ይብል ዶክተር 
ቲም ሻርፕ። ምኽንያቱ “ብዛዕባ 
መጻኢ ምሕሳብ፡ ንዝመጽእ መደብ 
ክንዳለወሉን ከነተግብሮን የኽእለና።” 

ብምባል ይገልጾ።
ኣብ ንጭነቐሉ ግዜ ብቕልጡፍ ካብ’ቲ 

ዘጨንቐና እንገላገለሉ መንገዲ ሃሰው 
ምባል የድሊ። ዘጨንቐካ ዘሎ ነገር 
ንምፍታሕ ክትሰርሓሉ ምፍታን፡ እቲ 
ዝበለጸ ምዃኑ ዶክተር ቲም ይሕብር። 
ብዛዕባ ፋይናንሳዊ ጒዳያት፡ ወይ ምስ 
መጻምድትኻ ዘለካ ርክብ ስክፍታ ምስ 
ዝህልወካ፡ ከምዚ ዓይነት ጸገማት ልሙድ 
ምዃኑ ኣሚንካ ተቐበሎ።
እቲ ዝቕጽል ስጉምቲ ነቲ ኩነታት 

ንምእራም ዝከኣለካ ምግባር እዩ። 
ካብ ዓቕምኻ ንላዕሊ ምስ ዝኸውን 
ሓገዝ ወይ ምኽሪ ምሕታት ክብድ 
ዝበለ ጭንቀት ምስ ዝስምዓካ ግን፡ 
ናይ ምዝንጋዕ ሜላታት ምልምማድ 
ኣገዳሲ እዩ። ኣድካሚ ዘይኮነ ኣካላዊ 
ምንቅስቓስ ኣዝዩ ጠቓሚ እዩ። በዚ 
ኣቢልካ ድማ፡ ኣእምሮኣውን ኣካላውን 
ህድኣት ክትረክብ ይከኣል። ኣብ ምንካይ 
ጸቕጢን ምምሕያሽን ድቃስ ሓጋዚ 
እዩ። ነዚ ግዜ እዚ ተጠቒምካ ብዛዕባ 
ጭንቀትካ ኣስተንትን። ጽሓፎ እሞ ነቲ 
ኩነታት ንምፍታሕን ንምምሕያሽን 
እንታይ ክትገብር ከም እትኽእል 
ክትሓስብ ኢኻ። 
 መጠኑ ዝሓለፈ ብዛዕባ መጻኢ 

ምሕሳብ ግን፡ ምጭናቕ ምጅማር 
ማለት’ዩ።

ርእሰ ተኣማንነትካ ዘበርኹ ነጥብታትርእሰ ተኣማንነትካ ዘበርኹ ነጥብታት
• ተግባራዊ ተበግሶ ንፍርሂ የወግድ፡ 
ዘፍርሃካ ምስ መመኻ ተግባራዊ 
ተበግሶ ውሰድ። ንነገራት ስጕምቲ 
ከይወሰድካሎም ትም እንተ ኢልካ፡ 
ንፍርህኻ’ዩ ዘጋድዶ። ልክዕ ከምቲ 
ቁስሊ ከይረኸሰ እንከሎ እንተ 
ዘይተሓኪሙ ናብ ዝኸፍአ ዘምርሕ፡ 
ካብኡ ዘይፍለ’ዩ። 
• ኣብ ኣእምሮኻ ዘሐጕስ 
ተዘክሮታት ጥራይ ኣቐምጥ። ሕማቕ 
ተዘክሮታት ናብ ኣሉታዊ ኣንፈት 
እዮም ዝመርሑ። 
• ንሰባት ኣብ ግቡእ ሚዛኖም 
ኣቐምጦም። ሰባት ካብ ፍልልያቶም 

ተመሳሳልነቶም ከም 
ዝዛይድ ዘክር። ምዕሩይ 
ዝኾነ ኣጠማምታ ኣብ ሰባት 
ይሃልኻ። ብዙሓት ሰባት 
ይነብሑልካ ይዀኑ’ዮም። 
እንተዀነ፡ ከቶ ከም 
ዘይናኸሱ ፍለጥ። 
• ሕልናኻ ‘ቅኑዕ እዩ” 
ዝበሎ ነገር ግበር። እዚ 
ካብ ርእሰ ምትሓት 
ይከላኸለልካ’ዩ። ሕልናኻ 
ዝኣዘዘካ ምግባር ፍቱን 
መንገዲ ዓወት’ዩ።
• “ኣነ ብርእሰይ ዝተኣማመን 

ሰብ’የ” በል። ቅኑዕ ናይ ዓይኒ ቆላሕታ 
ይሃልኻ። ርእይቶኻ ሃብን ልባዊ 
ፍሽኽታ መጥውን።

ዶ ሮ ና  ባ ላ  ሃ መ ማ  ቦ

ክ  ር ህ ር ህ ቲ  ግ ል ባ ጥ

ተ መ ገ በ  መ ሕ ጸ ቢ ስ ኒ  

ር አ  ይ  ት  ለ    መ

 ረ ቢ  ስ  ኣ ሎ ኒ  ሓ ደ

ም ም ል ማ ል  ር  ሕ ጸ  በ

ሰ ታ ዮ  ማ ሃ ያ   ባ ቡ ር

ል  ን ያ ት  ም ባ ል  ን  

 ዓ  ታ  ላ  ዕ ባ ራ  ስ

መ ስ ጣ  ሰ ም ባ ዲ  ብ ሃ ም

ል ቢ  ቢ  ባ ህ  ሰ ዓ ት  

ኣ  ነ ብ ሲ  ሊ ላ  ይ   

መልሲ ዝተመሳቐለ ቃላት

መም ያቆብ መርሃዊ (ጃክ)

ኣሰለት ጋሽእስቲፋኖስ ገብረኪዳን (ሃረም)

   መእተዊ ጽሑፈይ በዚ ክጅምሮ። 
‘‘ኣሰለት ትብሃል ኣዝያ ቀጣን ነዋሕ 
ገበል ኣብ ዞባ ጋሽ ባርካ ኣላ። 
ደምካ መጽያ ትቐትለካ። ቅድም 
ብእግርኻ ጀሚራ ክሳብ ርእስኻ 
ንምሉእ ኣካላትካ ትጥምጠመካ። ኣብ 
ኣካላትካ ዝርከብ ደም ናብ ርእስኻ 
ከም ዝእከብ ትገብር። መልሓሳ 
ብመሳኹቲ ኣፍንጫኻ ብምእታው 
ኣብ ኣካላትካ ዘሎ ደምካ ትመጽየካ። 
ምስ ወደአት ድማ ኣካላታ ካብ 
ኣካላትካ ክፈላለ እንከሎ ትድርብየካ። 
ንፉዕ እንተኾይንካ በቲ ሓደ ኢድካ 
ካራ ጨቢጥካ የማነ ጸጋም ኣእዳውካ 
ዘርጊሕካ ምስ ገረብ ተጸጊዕካ 
ትጽበያ። ምስቲ ዝተጸጋዕካዮ ገረብ 
ሓዊሳ ኣካላትካ ምስ ተጠምጠመትካ 
በቲ ሓደ ኢድካ ብርእሳ ሒዝካ 
ብካራ ክሳዳ ትቖርጻ። ልምዲ ዘለዎም 
ብከምዚ እዮም ዝድሕኑ’’። 

   ነዚ ንነዊሕ ግዜ ዝኸደ ዕላል 
ዳርጋ ዘይሰምዐ ሰብ የለን ክበሃል 
ይከኣል። ንገለና እኳ ዳርጋ ካብ 
ቈልዑትና ዘዕበየና ጽዋ’ዩ። ሓቂ 
መሲሉና ካብ ሃድን ኣሰለት ርዒድና 
ንነብር’ውን ውሑዳት ኣይኮንናን። 
ኣብቶም ንመጀመርታኦም ናብ 
ጋሽ ባርካ ወይ ሃገራዊ ኣገልግሎት 
ግቡኦም ንምፍጻም ሳዋ ዝወርዱ ዓቢ 
ኣርእስቲ እዩ ዝኸውን። እዚ ዕላል 
እምበኣር ካብ ሓቂ ዝረሓቐ ምስ 
ባህርን ጠባይን ኣሰለት ወይ ገበል 
ዘይከይድ ጽዋጽዋይ እዩ። 

   ገበል ናይ ምሓዝ ልምዲ ዘለዎም 
ሰባትን፡ ስነፍልጠታዊ ጽሑፋትን 
ተወኪሰ ዝረኸብኩዎ ሓበሬታ 
ከምዚ ይመስል። ቅድሚኡ ግን ገና 
ናይ መባእታ ተመሃሮ ከለና ብዛዕባ 
እንስሳታት ከምዚ ኢና ንመሃር። 
እንስሳታት ኣብ ክልተ ይኽፈሉ። 
እንስሳ ዘቤትን እንሳስ ዘገዳምን 
ተባሂሎም ይጽውዑ። እቶም እንስሳ 
ዘቤት ኣብ ትሕቲ ኣላይነት ወዲ ሰብ 
ስለ ዝነብሩ መግቦም መዕቆቢኦም 
ጥዕናኦም ውሕስነት ኣለዎ። እንስሳ 
ዘገዳም ግን ኣብ በረኻ ባዕላቶም 
መግቦም ማእሪሮም ምስ ባህሪ 
እናተቓለሱ ዝናበሩ እዮም። 

   ሎሚ ሃገርና ብመደብ ክረምታዊ 
ማእቶት ተመሃሮን፡ ካልእ መደባት 
ማእቶትን ምግራብን ብዙሕ ከባቢታት 
ለሚዑን ናብ ዱር ተቐይሩን ይርከብ። 
ህዝብና ኣጥርዩዎ ዘሎ ባህሊ ምዕቃብ 
ኣግራብን ሓለዋ ሕሩም ሕዛእትን 
ኣብ ምስሳን ዱር ኣምጺኡዎ ዘሎ 
ለውጢ ምስክር ዘድልዮ ኣይኮነን። 
እዚ ምስሳን ኣግራብን ዱርን ጫካታት 

ስለ ዝፈጠረ እንስሳ ዘገዳም መዕቆብን 
እኹል መግብን ንክረኽቡ ሓጋዚ 
እዩ። እንስሳታት እኹል መግብን 
ውሑስ መዕቆብን እንተረኺቦም 
ብብዝሒ ይፋረዩን ይበዝሑን። 
 
   ገበል ሓደ ካብ እንስሳ ዘገዳም 

ኮይኑ፡ ብምንፍሓዅ ዝንቀሳቐስ 
ዝዓበየ ለመምታ እዩ። ብዓለም ደረጃ 
ኣስታት 40 ዓይነት ገባብል ክህልዉ 
ከለዉ፡ ኣብ ኣፍሪቃን ኤሽያን ላቲን 
ኣመሪካን ብብዝሒ ይርከቡ። ኣብ 
ኣፍሪቃ እንተርኢና 11 ብብዝሒ 
ዝርኣዩ ዓይነታት ገበል ኣለዉ። ኣብ 
ምዕራብን ማእከላይን ደቡብን ኣፍሪቃ 
ብብዝሒ ይርከቡ። ኣብ ሃገርና ሰለስተ 
ዓይነት ገባብል ኣብ ከባቢ ዒላበርዕድን 
ሩባ ጋሽን ተከዘን ይነብሩ።
   ገባብል ዝነውሐ ዕድመ ክሳብ 

ሰላሳ ዓመት ክጸንሑ ይኽእሉ። 
እቶም ዝነውሑ ቁመቶም 10 ሜትሮ 
ይበጽሕ፣ ክብደቶም ከኣ ልዕሊ 
ሓደ ኩንታል ክምዘን ከም ዝኽእል 
ጽሑፋት ኣስፊሮም ይርከቡ።  

   ገበል ሽፋኑ ለማጽን ማራኺ 
ሕብሪ ቆርበትን ይውንን። ኣብ 
ሑጻ ወይ ጉድጓድ ካብ 20 ክሳብ 
100 እንቋቚሖ ብምጽፋይ ይፋረ። 
ኣፉ (ላዕላይን ታሕታይን መንጋጋ) 
ክሳዱን ተመጣጢ ክፍሊ ኣካላቱ እዩ። 
ገበል ዝብህጎ ምቹእ ቦታ ጠሊ ዘለዎ 
ዝሑልን ጸጥታ ዝሰፈኖ ከባብን እዩ። 
ኣብ ከባቢ ወሓይዝን ከባቢ ማይ 
ዝርከበሉ ቦታን ብብዝሒ ይነብር። 
ፍሉይ ትዕድልቲ ናይ ምሕንባስን ኣብ 
ገረብን ኣኻውሕን ናይ ምሕኳርን 
ብጸልማት ናይ ምርኣይን ክእለት 
ኣለዎ።
   ኣመጋግባ ገበል ምስ ንርኢ 

እንስሳታት ብምህዳን ይናበር። ከከም 
ኩነታቱ ዕብየትን ግዝፍን እንስሳ ከም 
ኣናጹ፡ ጠበቕ፡ መንካዕ፡ ህበይ፡ መፍለስ፡ 
ኣዕዋፍ፡ ዓሳ፡ ከምኡ’ውን ኮራኩር 
ናይ ዝተፈላለዩ እንስሳታት ከም ጉማ፡ 
ሓርገጽ፡ ነብሪ፡ እንበሳ፡ ዝብኢ፡ ከልቢ 

በረኻ ጠለ በጊዕን ከብትን ብምህዳን 
ይምገብ። 

    ዝበዝሕ ምስ ኣቃውማ ባህርያዊ 
ስርዓተ ምሕቃቕ ኣመጋግባኡን 
ብምዝማድ፡ ገበል ኣይምንጭትን 
ኣይሕይኽን ኣየኾምስዕን እዩ። ገለ 
ፍሉያት ግን ኣስናንን ንጎኒ ዝምጠጥ 
መንጋጋን ዘለዎምን ኣዝዮም 
መርዛማትን ከም ዘለዉ ሓበሬታ 
ኣሎ። ገበል ኣብ ኣፉ ኣእትዩ 
ከም ዝውሕጦ ምስ ዝተኣማመን 
ጥራይ’ዩ ዝሃድን። ነቲ ክሃድኖ 
ዝመረጾ እንስሳ ብክሳዱ ወይ ብካልእ 
ክፍሊ ኣካላቱ ብኣፉ ምስ ሓዞ 
ቀልጢፉ ይጥምጠሞ። ተጠምጢሙ 
ብምጭባጥ ሓያል ጸቕጢ ብምግባር 
ኣዕጽምቲ ኣካላቱ ይሰባብሮ። ስርዓተ 
ምስትንፋስን ዑደት ዙረት ደምን 
ከምዝዕጾ ገይሩ ይቐትሎ። ትንፋሱ 
ምሕላፉ ንምርግጋጽ ብመልሓሱ 
ኣፉን ኣፍንጫኡን ይድህስሶ። 
ትንፋሱ ከም ዝሓለፈት ምስ ኣረጋገጸ 
ብርእሱ ጀሚሩ ክውሕጦ ይጅምር። 
እቲ ዝተሃድነ ምስ ወሓጦ ዓቢ ምስ 
ዝኸውን ክሳብ መስርሕ ምሕቃቕ 
ዝፍጸም ንመዓልታት ክድቅስ 
ይኽእል። ሓያል ነዝዒ ዘመንጩ 
ስርዓተ ምሕቃቕ መግቢ ኣለዎ። 
ጸጉርን ቀርንን ኣዕጽምትን ሽክናን 
ኣጽፋርን እቲ ክሓቅቕ ዘይክእል ድማ 
ንግዳም ይተፍኦ። ካብቲ ዘሕቀቖ 
መግቢ ዝተረፈ ብቐልቀል ይወጽእ።

   ገበል ካብ ጸላእቲ ንምክልኻል 
ብኣፉ ይነክስ። ጭራኡ ወርዊሩ 
ብሓያል ክብደት ዝምዘን ይጸፍዕ። 
ረባሺ ድምጺ ይገብር። ቀንዲ 
ተጻባእቲ ወይ ጸላእቲ ገበል፡ ከምቲ 
ድሙ ንተመን በጽፋራ ጭሒጋ 
ትቐትሎ፡ ነብሪ’ውን ንገበል ኣጽፋሩ 
ተኺሉ ይቐትሎ። ሓርገጽ ኣብ ማያት 
ተሓቢኡ ጸኒሑ ሓደጋ ከውርደሉ 
ይኽእል። ብተወሳኺ ዓበይቲ ኣዕዋፍ 
ከም ንስሪ ንናእሽቱ ገበል ካብ መሬት 
መንጢሎም ይወስዱዎም። 

  ገበል ንሰብ ሓደገኛ ዝኾነሉ ግዜ፡ 
ሰብ ክከላኸል ክብል ይጻበኦ እሞ 
ንሱ’ውን ነብሱ ንምድሓን ክከላኸል 
ስለ ዘለዎ ግጭት ይፍጠር። ሰብ 
ብባህርይኡ ካብ ለለምታ ስለ ዝፈርህ 
ቀልጢፉ ክቐትል እዩ ዝፍትን። ገበል 
መግቢ ውሒጡ ከሎ ምስ ትጻብኦ 
ኣዝዩ ይሓርቕ’ሞ ነቲ ዝተመገቦ 
ይተፍኦ፡ ብሓያል ነድሪ ድማ 
ምሳኻ ይበኣስ። ከቢድ ሓደጋ ድማ 
የውርድ። ኣብ ልዕሊ ህጻናት’ውን 
ሓደጋ ከይወርድ ጥንቃቐ የድሊ።

   ቅድሚ ሓያሎ ዓመታት ኣብ 
ኣይተራ ዝበሃል ዓዲ ምስ ኣቦይ ባራ 
ዝበሃል ሽማግለ ሰብኣይ ብዛዕባ ኣሰለት 
ኣዕሊለ ነይረ። መንግስተ ሰማይ 
የዋርሶ ኣቦይ ባራ ሎሚ ብህይወት 
የለን። ኣይተራ ኣብ ዞባ ጋሽ ባርካ 
ኣብ መንጎ ቶኾምብያን ሃዳሙን 
ዝበሃላ ዓድታት ትርከብ ንእሽተይ 
ቁሸት እያ። ነበርታ ካብ ቀቢላ ሃውሳ 
ኮይኖም ኣብቲ ልሙዕ ለስ ብሕርሻን 
መጓሰን ኢደ ስርሓትን ይናበሩ። 
   እዞም ነበርቲ ናይዚ ከባቢ፡ 

ኣካላዊ ክእለትን ባህላዊ ልምድን 
ከባቢያዊ ፍልጠትን ብምውህሃድ 
ብፍሉይ ሜላታት እንስሳ ዘገዳም ናይ 
ምሓዝ ልምዲ ኣለዎም። ኣዝዮም 
ሓደገኛታት ዝበሃሉ እንስሳታት ከም 
ኣንበሳ፡ ዝብኢ፡ ዝተፈላለዩ ዓይነታት 
ገባብል ከምኡ’ውን ኣህባይ ብምሓዝን 
ብምስልጣንን ፍሉጣት እዮም።  

  ኣሰለት ተጓዳኢት ኣይኮነትን 
ኢሎም እዮም ዝኣምኑ። ብሜላ 
ብምሓዝ ድማ ኣብ ሃገራውን 
ባህላውን በዓላት ኮነ ፈስቲቫላት 
ንህዝቢ ንምዝንጋዕ ይጥቀምሎም። 
ንምርኢት ኣብ ክሳዶም ብምስቃልን 
ምስ ሙዚቃ ብምስዕሳዕን መሳጢ 
ትርኢት የቕርቡ። ጋሊ (መሓመድ) 
ዝበሃል ወዲ እዚ ዓዲ፡ ኣሰለት ኣብ 
ምሓዝ ሓያል ተሞክሮ ዝውንን 
መንእሰይ እዩ። ሕሉፍ ሓሊፉ ኣብ 
በረኻ ዝረኸቦም ኣሰለታት ኣብ ሓጹር 
ጀርዲኑ እዩ ዘቐምጦም። ስለምንታይ 
ኢለ ኣብ ዝሓተትኩሉ ግዜ፡ ነተን ኣብ 
ገረውህ እኽልን ፍረታት ጀራዲንን 
ዝበልዓ ኣናጹ እናሃደነ ስለ ዘጽርየን 
ሓጋዚ ምዃኑ ገሊጹለይ። ጋሊ 
ኣሰለት ሒዙ ኣብ ፈቲቫላት ኤክስፖ 
ብዙሕ ግዜ ተሳቲፉ እዩ።

 ኣቦይ ባራ ብዛዕባ ኣሰለት ከዕልሉ 
ከለዉ ከምዚ ኢሎምኒ ነይሮም። ኣሰለት 
ብባህሪኣ ተጓዳኢት ኣይኮነትን። ንሰብ 
እውን ተጻባኢት ኣይኮነትን። ሓድሽ 
ኩነት ምንቅስቓስ ምስ እትርኢ 
ትፈርሕን ነቲ ቦታ ገዲፋ ክትርሕቕን 
እያ ትደሊ። ኣሰለት ርእየ ኢልካ 
ከም ሰብ ክትስንብድ የብልካን። ቦታ 
ክትህባን መንገዲ ክትገድፈላን ኣለካ። 
ተቐዳዲምካ ክትጻብኣ የብልካን። 
ጥንቃቐ የድልየካ እንተድኣ 
ዘይተጠንቂቕካን ጠባያታ እንተ 
ዘይኣጽኒዕካን ሓደገኛን ቀታሊትን 

እያ። ምስ ተሕርቓ ክትህድደካ 
ትኽእል። ትርኢታ ጥራይ እኳ 
ትብዓት ይሓትት። ኣሰለት ንምሓዝ 
ቅልጣፈ ልምዲ ተሞክሮ የድሊ። 
  እዞም ሓደገኛታት እንስሳታት 

ብከመይ ይሕዙዎም፡ ነዞም እንስሳታት 
ንምሓዝ ዝበዝሐ ሰብ ፈውሲ ከም 
ዝጥቀሙን ከም ዘደንዘዝዎ እዩ 
ዝኣምን። ገለ ሰብ እውን ኣብዞም 
እንስሳታት ልዕለ ባህርያዊ ምቁጽጻር 
ኣለዎም ኢሉ ዝኣምን ኣሎ። ኣብ 
መንጎኦም ዘሎ ርክብ መሰረት 
ፍርሕን ምክብባርን ሓደጋ ንምንካይ 
ዝተዳለወ ፍሉይ ባህርያዊ ኣገባባትን 
ዝተሃንጸ እዩ። እቶም እንስሳታት 
ብባህሪኦም ቀተልትን ኣብ ልዕሊ ደቂ 
ሰብ ሓደጋ ምፍጻም ዓቕሚ ዘለዎምን 
ክንሶም ደፊሮም ይሕዙዎም። ኣብዚ 
ከባቢ ብተመን ተነኺሱ ዝመጽኦም 
ሰብ፡ ጸረ መርዚ ባህላዊ መድሃኒት 

ብምሃብ ከም ዘሕውዩዎ ግን 
ኣይሓብኡን።  

 ኣሰለት ምስ ሰብ 
ክትነብር ትኽእል’ዶ ሕቶ 
ኣቕሪበሎም ነይረ። በቲ 
ቅኑዕ ኣገባብ እንድሕር 
ሒዝካያ ተጓዳኢት 
ኣይኮነትን። እኹል ጽሬትን 
መግብን ገዛን ሂብካ፡ ምሳኻ 
ከተንብራ ክትለማመድ 
እውን ትኽእል እያ። 
ንብዙሕ ግዜ ምሓዛ ግን 
ኣይምረጽን። ባህሪ ዝዓደላ 
ናይ ምንባር ሜላን ናጽነትን 
ስለ ዘድልያ ናብ ትነብረሉ 
በረኻ ከተብጽሓ ኣለካ። 
ንምርኢት ወይ ንፍሉይ 
ኣጋጣሚ ኣሰለት ኣብ 
ንሕዘሉ ግዜ ድሕሪ ስራሕና 
ምውዳእና ናብ መበቆላዊ 

ቦታኣ ኢና ንመልሳ።

  ኣሰለት ተራ ዓይነት ገበል እያ። 
ካብ ኣናጹ ጀሚራ ክሳብ ኮራኩር 
ናይ ዝተፈላለዩ ዓይነት እንስሳታት 
ትምገብ። ልክዕ ከምቲ ስነፍልጠታዊ 
ጽሑፋት ዝገልጹዎ፡ ልምዳውን 
ባህላውን ኣገላልጻ እውን ካብኡ 
ዝፍለ ኣይኮነን። ኣብ ላዕሊ ዝተገልጸ 
ተጠምጢማ ደምካ መጽያ ትቐትለካ 
ዝብል ዕላል እምበኣር ካብ ሓቂ 
ዝረሓቐ ብምዃኑ ጽዋጽዋይ እዩ።

   ገበል ብዓይኒ ጥቕሚ ተራእዩ 
ስጋኡ ንመግቢ፡ ቆርበቱ ንጫማ፡ 
ቁልፊ፡ ጃኬት ተደልዩ ሃድን ይካየደሉ 
ነይሩ እዩ። ኣብዚ ግዜ እዚ ግን ሓያል 
ናይ ምቁጽጻርን ኣብ ህዝቢ ኣፍልጦን 
ደረጃ ንቕሓትን ክብ ኢሉ ብምህላዉ 
ገባብል፡ ብሓፈሻ እንስሳ ዘገዳም ካብ 
ሃድን ውሕስነት ረኺቦም ኣለዉ። 
   ለመምታ ብብዙሕ ሰብ ተጸላኢ 

እዩ። ኣሰለት ዝፈቱን ዝጸልእን ሰብ 
ኣሎ። ብተመን ዝተዳህለስ ብልሕጺ 
ሃደመ እኳ ዝበሃል። ገበል ወይ ተመን 
ርእዩ መንገዲ መዓልቲ ዝሃድም 
ኣይስኣንን። ገለ ሰብ ከኣ ኣሎ 
ዕጅብ ዘይብሎ። ገበል ኣብ ከባቢ 
ገዛኻ ወይ ከባቢኻ ምስ ትርኢ እሞ 
ስግኣት ምስ ዝፈጥረልካ ብቅልጡፍ 
ንዝምልከቶ ኣካል ሚኒስትሪ ሕርሻ፡ 
ከምኡ እውን ሓለዋ ዱርን እንስሳ 
ዘገዳምን ክትሕብር ይግበኣካ።

ስፖርትስፖርት
ስፖርታዊ ውድድር ሓይሊ ኣየር . . .ስፖርታዊ ውድድር ሓይሊ ኣየር . . .

ኣርያም ኣሮን ሓሙሽተ ሸቶታት ብምምዝጋብ ደሚቓ

ካልኣይ ዙርያ ውሽጣዊ ውድድራት እዚ 
ሓይሊ ኣየር ኤርትራ፡ ዝሓለፉ መዓልታት 
ብኵዕሶ እግሪን መርበብን ኣብ መዓስከር 
ሓይሊ ኣየር ፈንቅል ኣየር ቤይዝ ባጽዕ 
ቀጺሉ።
  ሓሙስ ኣብ ዝተኻየደ ጸወታ ኵዕሶ 

እግሪ ደቂ ተባዕትዮ፡ ሓሊበትን ሮኬትን 1ብ1 
ተፈላልየን።  
  ብዓርቢ ድማ፡ ፈንቅል ንጽንዓት 3ብ1 

ክትስዕራ እንከላ፡ ሕድሪ ንጸሓይ በርቂ 2ብ1 

ኣፋንያታ። ኣብ ደቂ ኣንስትዮ፡ ሮኬት ንዊና 
ብጸቢብ 1ብ0 ክትስዕራ እንከላ፡ ሕድሪ 
ንጽንዓት ብገፊሕ 6ብ0 ኣፋንያታ። ኣርያም 
ኣሮን፡ ሓሙሽተ ሸቶታት ብምምዝጋብ 
ደሚቓ። ኣብቲ ዕለት ኵዕሶ መርበብ 
ተኻይዱ ነይሩ። ኣብ ደቂ ኣንስትዮ፡ ሮኬት 
ንዊና 2ብ1፡ ሓሊበት ንጸሓይ በርቂ 2ብ0 
ስዒረንአን። 
  ብቀዳም ኣብ ዝተሰላሰለ ግጥማት ኵዕሶ 

እግሪ ደቂ ኣንስትዮ፡ ፈንቅል ንጸሓይ በርቂ፡ 

ዊና ንጽንዓት ብተመሳሳሊ 1ብ0 ስዒረንአን። 
ኣብ ደቂ ተባዕትዮ ድማ፡ ጽዓትን ሮኬትን 
0ብ0 ክፈላለያ እንከለዋ፡ መሰረት ንጸሓይ 
በርቂ 1ብ0 ስዒራታ።  
  ኣብ ኵዕሶ መርበብ ደቂ ኣንስትዮ፡ ጸሓይ 

በርቂ ንጽንዓት 2ብ0፡ ኣብ ደቂ ተባዕትዮ 
ፈንቅል ንጽንዓት 2ብ1 ተዓዊተናለን።
  ውሽጣዊ ውድድራት እዚ ሓይሊ አየር 

ኤርትራ፡ ጽባሕ ረብዕ ብግጥማት ኩዕሶ 
እግሪን ኩዕሶ መርበብን ቀጺሉ ክውዕል”ዩ።

ከረን - ሻምፕዮን ቀዳማይ ዲቪዥን ቀጺሉከረን - ሻምፕዮን ቀዳማይ ዲቪዥን ቀጺሉ
ግጥማት ኵዕሶ እግሪ ቀዳማይ ዲቪዥን 

ከተማ ከረን፡ ብቀዳመ ሰንበት ኣብ ዝቐጸለሉ፡ 
ዳርሰላም፡ ገዛ ባንዳን ደሴትን ተዓዊተን።
  ቀዳም፡ ኢትዓብር ንዳርሰላም ኣብ 

ዝዓደመትሉ ጸወታ፡ ካብ ዑስማን 
መዓመድዓሊ ሸቶ ብምቑጻር 1ብ0 ናብ 
ዕረፍቲ መሪሓ ወጺኣ። ድሕሪ ዕረፍቲ’ውን 

ዳርሰላም ንጸወታ ጸቒጣ ብምብጋስ፡ ብመገዲ 
ኤሙሁስ ዮውሃንስ ሸቶ ብምውሳኽ 2ብ0 
ተዓዊታ። ኣይመን ኣቡበከር ናይ ዳርሰላም፡ 
ብሉጽ ናይቲ ግጥም ተባሂሉ።
  ጸወታ ኣስሙድን ደንደንን፡ ቀዳማይ 

እብረ ሸቶ ከይተመዝገቦ ተዛዚሙ። ደንደን፡ 
ኣብ ካልኣይ እብረ ካብ ፊሊሞን ኤርምያስ 
ብብልጽቲ ቅላዕ መቕጻዕቲ ሸቶ ብምምዝጋብ 
መሪሕነት ሒዛ። ጽንብላ ከየስተማቐረት ግና፡ 
ኣብ ናይ ሓደ ደቒቕ ፍልልይ ኣስሙድ 
ብመኣዝን ዝለኣኸታ ኵዕሶ ዋኢል ኣሕመድ 
ናብ ሸቶ ቀይሩዋ። 1ብ1 ድማ ተፈላልየን። 

ሓያሎ ፈተነታት ዘምከነ ሓላው ልዳት 
ኣስሙድ - ሜሮን ኣለምሰገድ፡ ብሉጽ 
ተጻዋታይ ናይቲ ግጥም ተሰይሙ። 
  ብሰንበት፣ ከረን ጀዲድ ምስ ካልኣይቲ 

ደረጃ ሒዛ ትርከብ ገዛ ባንዳ ተራኺባ። 
ብዓብላሊ ብቕዓት ብሳምሶን ክብርኣብ 
ክልተ ሸቶታት ብምምዝጋብ መሪሓ 

ናብ ዕረፍቲ ወጺኣ። ካብ ዕረፍቲ ምስ 
ተመልሳ’ውን፡ ዓብላልነታ ብምቕጻል ሓንቲ 
ካብ ተመስገን ብርሃነ፡ ክልተ ሸቶታት ድማ 
ሳምሶን ብምውሳኽ ብገፊሕ 5ብ0 ስዒራ። 
ቀዳመይቲ ንዘላ ዳርሰላም ከኣ ትስዕባ ኣላ። 
ሱፐር ሃትሪክ ዝሰርሐ ሳምሶን ክብርኣብ፡ 
ብሉጽ ተጻዋታይ ናይቲ ግጥም ተሰምዩ።
  ጸወታ ኣልነጅምን ደሴትን፡ ብዓወት ደሴት 

1ብ0 ተዛዚሙ። ስብሃቱ ሃብተማርያም፡ ኣብ 
መበል 80 ደቒቕ ንመዐወቲት ሸቶ ደሴት 
ከምዘመዝግባ፡ ወኪል ዜና ናይታ ከተማ 
ሓቢሩ።

ኣብ ከረን ውድድር ብሽክለታ ተኻዪዱ
ፈደረሽን ቅድድም ብሽክለታ ከተማ 

ከረን፡ ምስ ባህልን ስፖርትን ከተማ ከረን 
ብምውህሃድ ዝሰርዖ ናይ ሰለስተ ሰናብቲ 
ውድድሩ፡ ሰንበት 18 ጥቅምቲ ኣብታ 
ከተማ ፈሊሙ።
  ኣቐዲሞም ኣብ ዝሰላሰሉ ዝነበሩ 

ውድድራት፡ ብግዜ (ሰዓት) ጥራይ ዝተሓዙ 
እዮም ነይሮም። እዚ ሕጂ ተሰሪዑ ዘሎ 
ውድድር ግና፡ ብነጥቢን ግዜን ዝግምገመሉ 
ናይ ቀጠልያን ብጫን ማልያታት ዝዕወቱሉ 
ኮይኑ ኣሎ። ብዘይካ’ዚ፡ ኣብ ነፍሲ ወከፍ 
ምድብ ናይ መዓልቲ ብሉጽ ተቐዳዳማይ 
ዝሽለመሉ እዩ። ኣብዚ ውድድር፡ ናይ መንጎ 
ጸወታ ቅጽበታዊ ጸወታ (ኢንተርሚደይት 
ስፕሪንት) እውን ነይሩ።
  በዚ መሰረት፡ ኣብ ናይ 41.8 ኪሎሜተር 

ውድድር ደቂ ኣንስትዮ፡ ደሊና ዳዊት ካብ 
ጋንታ ሻሉኩ፡ ንመቐዳድምታ ዙርያ ደሪባ 
ተዓዊታ። 17 ነጥቢ’ውን ረኺባ። ብልጽቲ 
ተቐዳዳሚት ናይቲ ዕለት ከኣ ተባሂላ። 
  ማውንተይን ባይክ ምድብ ‘ሐ’ ደቂ 

ተባዕትዮ፡ ናይ 51.3 ኪሎሜተር ውድድር 
ተሰሪዑሎም። ተቐዳዳማይ ገዛ ባንዳ 
ኣሕመድ ያሲን ከኣ፡ ብገምጋም ኣብ ሰዓት 
30.7 ኪሎሜተር እናተጓዕዘ ብ1 ሰዓት፡ 42 
ደቒቕን 21 ካልኢትን ቀዳማይ ኣትዩ፣ 15 
ነጥቢ’ውን ረኺቡ። ረዛቕ ኢስማዒል ካብ 
ላልምባ፡ 1 ደቒቕን 57 ካልኢትን ድሒሩ፡ 
ካልኣይ ኣትዩን 11 ነጥቢ ረኺቡን። 
ክልቲኦም ንመወዳድርቶም ዙርያ ደሪቦም 
ዛዚሞም። ኣሕመድ፡ ብሉጽ ተቐዳዳማይ 
ተጸዊዑ። 
  ኣብ ምድብ ‘ለ’፡ ተቐዳዳማይ መጐዓዝያ 

ያሲር መሓመድዑመር፡ ን81.7 ኪሎሜተር 
ብገምጋም 32 ኪሎሜተር ኣብ ሰዓት 
እናተጓዕዘ፡ ብ2 ሰዓት፡ 33 ደቒቕን 13 
ካልኢትን ብምዝዛም ተዓዊቱሉ፣ 15 ነጥቢ 
ድማ ከሲቡ። ቢላል ኑር ካብ ላልምባ 1 
ደቒቕን 14 ካልኢትን ድሒሩ ትሽዓተ 
ነጥቢ፡ ዮቤል ዮሴፍ ካብ ገዛ ባንዳ 3 
ደቒቕን 18 ካልኢትን ድሒሩ ሸሞንተ 
ነጥቢ፡ ኢብራሂም ሓሰን ካብ ላልምባ ድማ፡ 

4 ደቒቕን 19 ካልኢትን በቲ ኣቐዲሙ 
ኣብ ኢንተርሚደይት ዝረኸቦ ነጥቢ፡ 11 
ክእክብ ክኢሉ ኣሎ። እዞም ተቐዳዳምቲ፡ 
ንመወዳድርቶም ብዙርያ ገሊፎም 
ውድድሮም ፈጺሞም። ብሉጽ ተቐዳዳማይ፡ 
ያሲር ተባሂሉ።
  100.7 ኪሎሜተር ኣብ ዝተሰርዓሎም 

ምድብ ‘ሀ’፡ ናይቲ ዕለት ብሉጽ ተቐዳዳማይ 
ዝተባህለ ኣባል መጐዓዝያ - ድሌት ሳምሶን፡ 
ብ3 ሰዓት፡ 8 ደቒቕን 49 ካልኢትን ተዓዊቱ። 
ኖህ ኣበራ - ገዛ ባንዳ፡ ኣቤል ታደሰ - ሻሉኩ፡ 
ዳንኤል ማንታይ - መጐዓዝያ፡ ነቢል ኣደም 
- ገዛ ባንዳ፡ መሓመድ ኣድም - ሻሉኩ፡ 
ግዜ ከይከሰሩ ክሳብ ሻዱሻይ ኣትዮም። 
እዞም ዲቪዥን፡ ብገምጋም ኣብ ሰዓት 32.2 
ኪሎሜተር ተጓዒዞም። 
   ተቐዳደምቲ ዳ ኮርሶ፡ 121.6 ኪሎሜተር 

ተሰሪዑሎም፣ ብገምጋም ኣብ ሰዓት 37.1 
ኪሎሜተር እናተጓዕዙ ድማ፡ ብ3 ሰዓት፡ 
16 ደቒቕን 29 ካልኢትን ወዲኦሞ። 
ተቐዳዳማይ ሬድ ሲ - ፊንሃስ ጸጋይ ከኣ፡ 

ቀዳማይ ብምእታው 13 
ነጥቢ ረኺቡ። ደቂ ጋንታኡ 
ዮናታን እድሪስ 11 ነጥቢ፡ ሩኒ 
ሙሴ 10፡ ህያብ ኣማኑኤል 
ሸውዓተ፡ ሲመር ስዩም 
ሽዱሽተ፡ ዮናታን ገብረሂወት 
ከኣ፡ ምስ ኢንተርሚደት 
ብድምር ሸውዓተ ነጥቢ 
ኣኪቦም ኣለዉ። ሩኒ ሙሴ፡ 
ብሉጽ ተቐዳዳማይ ተጸዊዑ። 
  እዚ ውድድር፡ ሰንበት 25 

ጥቅምቲ፡ ካልኣይ መድረኽ 
ክሰላስል ምዃኑ፡ ህዝባዊ 
ርክባት ፈደረሽን ቅድድም 
ብሽክለታ ከተማ ከረን ሓቢሩ።

ሰመኒዮ፡ ንክልተ ኣዋርሕ ተኣልዩ
ሓደ ካብ ኣገደስቲ ተጻወትቲ ማን ሲቲ 

ዝኾነ - ኣንቶን ሰመኒዮ፡ ሰሪ ዘጋጠሞ 
መጉዳእቲ፡ ንኣስታት ሸሞንተ ሳምንቲ ካብ 
ጸወታ ከምዝበኵር፡ ዓላሚ ናይታ ክለብ 
ኢንዞ ማረስካ ሓቢሩ።
  ሰመኒዮ፡ ኣብቲ ቀዳም ንኢፕስዊች 

3ብ2 ዝሰዓሩሉ ናይ ፕሪመር ሊግ ጸወታ 

እዩ፡ ብሰንኪ ኣብ ጸጋመይቲ ብርኩ ዘጋጠሞ 
መጉዳእቲ፡ ኣብ መበል 76 ደቒቕ ተቐይሩ 
ክወጽእ ተቐሲቡ።
  “ድሕሪ ዘካየዶ መርመራ፡ ቁሩብ 

ተረጋጊእና፣ ምኽንያቱ ከምቲ ዝገመትናዮ 
ከቢድ መጉዳእቲ ብዘይምንባሩ። ክሳብ 
ሸሞንተ ሳምንቲ ግና፡ ከርሕቕ ይኽእል 
እዩ፡” ድማ ኢሉ - ማረስካ፡ ትማሊ ሰኑይ 
ንናይ ሻምፕዮንስ ሊግ ጸወታ ኣብ ዘካየዶ 
ጋዜጣዊ መግለጺ። 
  ማረስካ፡ ወላ’ኳ ንሰመንዮ እንተኸሰሮ፡ 

ኣብ ቦታኡ ክጻወቱ ዝኽእሉ - ኢልማን 
ኢንጂያይ፡ ጀረሚ ዶኲ፡ ፊል ፎደን፡ 
ቸርኪን ኣላንን ብምህላዎም፡ ብዙሕ 
ኣማራጺ ኣለዎ።
  ብዘይካ’ዚ፡ ድሕሪ’ቲ ናይ ቀዳም ጸወታ 

ክሕንክስ ዝተራእየ ዓንተር ኣጥቃዓይ ናይዛ 
ጋንታ - ኤርሊን ሃላንድ፡ ሎሚ ከርክብ 

ተተስፍዩ ኣሎ - ማረስካ። ሃላንድ፡ ኣብቲ 
ጸወታ ክልተ ሸቶታት ብምምዝጋብ፡ ኣብ 
ዓወት ጋንታኡ ልዑል ተራ ተጻዊቱ እዩ። 
  ዝሓለፈ ረቡዕ ኣብ ጸወታ ሻምፕዮንስ 

ሊግ ብፒኤስጂ 4ብ2 ዝተሳዕረት ማን 
ሲቲ፡ ሎሚ ንግሪኻዊት ክለብ ኤይ.ኢ.ከይ 
ክትዕድማ እያ።

“ንያማል ምዕጋት ቀሊል እዩ” ዓላሚ ፒኤስጂ

ኣሰልጣኒ ፒኤስጂ - ሉዊስ ኢርኒከ፡ 
ንተጻዋታይ ባርሴሎና ላሚን ያማል ካብ 
ስራሕ ወጻኢ ንምግባር፡ ቀሊል ምዃኑ 
ገሊጹ።
  ፒኤስጂ፡ ኣብ ጸወታ ሻምፕዮንስ ሊግ፡ 

ሎሚ ንባርሴሎና ክትዕድማ እያ። ካብቲ 
ብዙሕ ኣቐዲሙ ተላዒሉ ዘሎ ዛዕባታት ከኣ፡ 

‘ፒኤስጂ፡ ንያማል ብከመይ ደው ከተብሎ 
እያ።” ዝብል እዩ። 
  “ኣዝዩ ቀሊል እዩ። ኵዕሶ ክትበጽሖ 

ከምዘይብላ ክንገብር ኣለና፣ ምኽንያቱ 
እንተበጺሓቶ፡ ሓደገኛ እዩ። ብሓፈሻ፡ ዝበለጸ 
መገዲ ንያማል ንምክልኻል፡ ባርሳ ንነዊሕ 
ግዜ ኵዕሶ ከምዘይትሕዛ ምግባር እዩ። ቀጻሊ 

ምሳና ክትህሉ ኣለዋ።” ኢሉ ኢርኒከ። ኣብ 
ባርሴሎና፡ ከም ራፊንያን ፔድሪን ዝኣመሰሉ 
ብሉጻት ተጻወትቲ ከምዘለዉ ብምሕባር ከኣ፡ 
ኣብ ያማል ጥራይ ከምዘየተኵሩ ኣፍሊጡ።
  ብዘይካ’ዚ፡ እዚ ስጳኛዊ ዓላሚ፡ ንያማል 

ምስ ሊዮነል መሲ ምንጽጻር ከም ዘይከኣል 
ገሊጹ። ንሱ፡ “ዝኾነ ተጻዋታይ ምስ መሲ 
ኣይነጻጸርን እዩ። ያማል፡ ኣዝዩ በሊሕ እዩ፣ 
ንነብሱ መሲሉ ከኣ ክቕልጽ ኣለዎ።” ኢሉ።
  ስጳኛዊት ክለብ ባርሴሎና፡ እዚ ወቕቲ 

ካብ ዝፍልም ካብ ዘካየደቶም 11 ግጥማት 
ናይ ዝተፈላለዩ ውድድራት፡ ኣብ ኩሉ 
ተዓዊታ ኣላ። 48 ሸቶታት ኣመዝጊባ፣ 11 
ጥራይ ተቖጺሩዋ። 
 እዛ ኣብ ጥርዚ ቁመና ዘላ ጋንታ፡ ሎሚ 

ምስ ናይ ዝሓለፉ ክልተ ዓመታት ሻምፕዮን 
ኤውሮጳ ፒኤስጂ ኣብ እተካይዶ ግጥም፡ 
ናይ ዘይተሳዓርነት ጉዕዞኣ ንምቕጻሉ ድማ፡ 
ከቢድ ብድሆ ከምዝጽበያ ይግመት።

መደብ ጸወታ

ሎሚ ሎሚ 
ሻምፕዮንስ ሊግ ሳልሳይ ናይ ሻምፕዮንስ ሊግ ሳልሳይ ናይ 

ምድብ ጸወታምድብ ጸወታ
ሳባሕ - ዶርትሞንድ 7፡45 ድ.ቀ

ፈነርባች - ስላቪያ ፕራግ 7፡45 ድ.ቀ
ፒኤስጂ - ባርሴሎና 10፡00 ድ.ቀ

ማን ሲቲ - ኤይ.ኢ.ከይ 10፡00 ድ.ቀ
ናፖሊ - ቦዶ 10፡00 ድ.ቀ

ፖርቶ - ፒኤስቪ 10፡00 ድ.ቀ
ሮማ - ስሎቫን ብራቲስላቫ 10፡00 ድ.ቀ
ሊቨርፑል - ቪያሪያል 10፡00 ድ.ቀ
ሽቱትጋርት - ኣትለቲኮ ማድሪድ 

10፡00 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ከባቢ ፊያትታሌሮ ከባቢ ፊት ቶታል መዐደሊ ነዳዲ 07147264

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ኣርተፊሻላዊ ብልሒ ኣብ ቁጠባ ቻይና ዓቢ ኣበርክቶ ይገብርኣብዚ ዝሓለፈ ርብዒ ዓመት ናይ 2026፡ 
ቁጠባ ቻይና ብኣርቲፊሻላዊ ብልሒ (AI) 
ተደጊፉ ካብቲ ትጽቢት ዝተገብረሉ ንላዕሊ 
ቅልጡፍ ዕብየት ከም ዘመዝገበ፡ ጸብጻባት 
ናይታ ሃገር ሓቢሮም። 
ሓፈሻዊ ውሽጣዊ ፍርያት ቻይና፡ ካብቲ 

ኣብ ርብዒ ዓመት ናይ 2025 ዝተመዝገበ 
መጠን ብ4.5 ሚእታዊት ዕብየት ከም 
ዘርኣየ፡ እቶም ጸብጻባት ወሲኾም 
ኣመልኪቶም።
ምስ ቴክኖሎጂ ዝተኣሳሰር ንግዳዊ ሰደድ 

ቻይና፡ ብሓገዝ ኣርቲፊሻላዊ ብልሒ 
ቅልጡፍ ዕብየት የርኢ ከም ዘሎ እዩ 
ዝግለጽ። 

ብሓፈሻ፡ ንግዳዊ ሰደድ ቻይና ኣብ 
ዝሓለፈ ርብዒ ዓመት ብልዕሊ 16 
ሚእታዊት ብምዕባይ፡ ናይ 3.47 ቢልዮን 
ዶላር ወሰኽ ከም ዘርኣየ፡ እቲ ትማሊ 
ዝተዘርገሐ ወግዓዊ ጸብጻብ ይጠቅስ።
ብዘይካ’ዚ፡ ቻይና ኣብ መዳይ 

ኢንዱስትሪን ዕደናን’ውን ናይ 5.3 
ሚእታዊት ዕብየት ከም ዘመዝገበት እዩ 
እቲ ጸብጻብ ዘረድእ። 
ዋላ’ኳ ዓለማዊ ወጥሪ ኣብ ዝለዓለ ጥርዚ 

በጺሑ እንተ ሃለወ፡ ቻይና ግን ነቲ ዝሓለፈ 
ዓመት ዘመዝገበቶ ናይ 1.2 ትሪልዮን 
ዶላር ትርፊ ንግዳዊ ሰደድ ዝያዳ ንምዕባይ 
ትሰርሕ ከም ዘላ እዩ ዝግለጽ።

“ዘለንስኪ ኲናት ከብቅዕ ድሌት የብሉን” ፕረዚደንት ትራምፕ
መራሒ ዩክሬን ቮለድሚር ዘለንስኪ፡ 

ኣብ መንጎ ሃገሩን ሩስያን ዝቕጽል ዘሎ 
ደማዊ ግጭት ብዘተ ከብቅዕ ድሌት ከም 
ዘይብሉ፡ ፕረዚደንት ኣመሪካ ዶናልድ 
ትራምፕ ሓቢሩ።
ትራምፕ ዝሓለፈ ሰንበት ኣብ ማሕበራዊ 

መራኸቢታት ኣብ ዝዘርገሖ ሓበሬታ፡ 
ዩክሬን ኣብ ልዕሊ ትካላት መጻረዪ ነዳዲ 

ሩስያ ተካይዶ ዘላ መጥቃዕቲ፡ ዋጋታት 
ጸዓት ንኽውስኽ ምኽንያት ኮይኑ ከም 
ዘሎ ገሊጹ።
ንሱ ኣብ መግለጺኡ፡ “ዘለንስኪ ዝግድሶ 

መራሒ ኣይኮነን። ኲናት ሩስያን ዩክሬንን 
ደው ክብል ይደሊ የለን። ቅድሚ ክልተ 
ዓመት፡ ካብዚ ሕጂ ክገብሮ ዝኽእል 
ዝሓሸ ውዕል ክገብር ይኽእል ነይሩ - ግን 

ኣባኺኑዎ፡” ኢሉ። 
ትራምፕ ቀጺሉ፡ ዩክሬን ኣብ ዕግርግር 

ከም ዘላ ብምግላጽ፡ ቁጽሪ ደቂ ተባዕትዮ 
ናይታ ሃገር ብሰንኪ እቲ ኲናት ነክዩ ከም 
ዘሎ ሓቢሩ። 
ፕረዚደንት ዘለንስኪ ብወገኑ፡ ኣብቲ ገና 

ዝቕጽል ዘሎ ደማዊ ኲናት ብፕረዚደንት 
ትራምፕ ዝተጠልመ ኮይኑ ከም እተሰምዖ 
ኣፍሊጡ። 
“ፕረዚደንት ትራምፕ ንውሳነታቱ 

ዳግመ ግምት ክገብረሉ ተስፋ እገብር፣ 
ምኽንያቱ፡ ኩሉ’ቲ ውሳነታት ኣብ ጌጋ 
ዝተመርኮሰ‘ዩ። ንዓና ይኹን ንኣመሪካ 
ከኣ ዝሕግዝ ኣይኮነን፡” ኢሉ። 
ሚኒስተር ጉዳያት ወጻኢ ሩስያ ሰርጌይ 

ላቭሮቭ ድማ፡ ዘለንስኪ፡ ንኣመሪካን 
ሩስያን ቅቡል ዝኾነ ስምምዕ ሰላም ምስ 
ዝኽትም ካብ ስልጣኑ ክእለ ከም ዝኽእል 
ስለ ዝኣምን፡ ኣብ ስምምዕ ንምብጻሕ 
ድሌት ከም ዘይብሉ ገሊጹ።

ሃገራት ኤውሮጳ ንዜጋታተን የጠንቅቓ
መንግስታት ሃገራት ኤውሮጳ፡ 

ኣብ ፈረንሳ ተፈጢሩ ዘሎ ጸጥታዊ 
ዘይምርግጋእ ኣብ ዝለዓለ ጥርዚ በጺሑ 
ኣብ ዘለወሉ፡ ናብታ ሃገር ዝገሹ ዜጋታተን 
ልዑል ጥንቃቐ ክገብሩ ኣተሓሳሲበን። 
ብሰንኪ ልዑል ዋጋታት ሃለኽቲ ነገራትን 

ምንቁልቋል ህዝባዊ ኣገልግሎታትን 
ኣብ መላእ ፈረንሳ ዝካየድ ዘሎ ህዝባዊ 
ናይ ተቓውሞ ሰልፊ፡ ዝሓለፈ ቀዳመ 
ሰንበት’ውን ኣብ ዝቐጸለ፡ ብኣሽሓት 
ዝቑጸሩ ሰልፈኛታት ምስ ፖሊስ ድሕሪ 
ምግጫዎም ኣብ ትሕቲ ቀይዲ ከም 
ዝኣተዉ ተገሊጹ። 
በቲ ኩነታት ዝተሻቐለት ኢጣልያ፡ ኣብ 

ፈረንሳ ዘለዉ ዜጋታታ ልዑል ጥንቃቐ 
ክገብሩን ዘለውዎ ቦታ ንምፍላጥ ኣብ 
መርበብ ሓበሬታ ክምዝገቡን መምርሒ 
ሂባ’ላ። 
ሚኒስትሪ ጉዳያት ወጻኢ ጀርመን ድማ፡ 

ዜጋታቱ ካብ ፖሊስ ፈረንሳ ንዝወሃቡ 
መምርሒታት ክኽተሉ ኣተሓሳሲቡ’ሎ። 

መንግስቲ ቸክ ሪፓብሊክ ብወገኑ፡ 
ኣብ ፈረንሳ ዝርከቡ ዜጋታቱ ካብ’ቲ 
ናይ ተቓውሞ ሰልፍታትን ህዝባዊ 
ምትእኽኻባትን ክቑጠቡ መኺሩ።
ፖላንድ፡ ኔዘርላንድስ፡ ዴኒማርክ፡ ሽወደን፡ 

ፊንላንድን ኖርወይን ከኣ ተመሳሳሊ 
መልእኽቲ ኣመሓላሊፈን ከም ዘለዋ፡ 
መርበብ ሓበሬታ ሮይተርስ ኣመልኪቱ።
እዚ ከምዚ’ሉ እንከሎ፡ ቀዳማይ 

ሚኒስተር ፈረንሳ ሰባስቲያን ለኮርኑ፡ 
ብሰንኪ እቲ ዝካየድ ዘሎ ጎነጽ ዝተሓወሶ 
ናይ ተቓውሞ ሰልፊ፡ ኣመሓደርቲ 
ዞባታት ኣብ ገለ ከተማታት ንውሕስነት 
ንግዳዊ ትካላት ከፊላዊ እገዳታት ክገብሩ 
ተማሕጺኑ። 
ፕረዚደንት ፈረንሳ ኣማኑኤል ማክሮን 

ድማ፡ እታ ሃገር ኣብ ከቢድ ቅልውላው 
ከም ዘላ እኳ እንተ ተኣመነ፡ ንሚኒስተር 
ውሽጣዊ ጉዳያት ሎረንት ኑነዝ ካብ 
ስልጣኑ ከውርዶ ብህዝቢ ንዝቐርበሉ ዘሎ 
ጠለባት ግና ከም ዝነጸጎ ኣፍሊጡ’ሎ።

እስራኤል፡ 10 ጥርጡራት ትኣስር
ፖሊስ እስራኤል፡ ምስቲ ዝሓለፈ ሰሙን 

ኣብ ምዕራባዊ ገማግም ኣብ ልዕሊ 
ሓንቲ ኣመሪካዊት ሰኣሊትን ጋዜጠኛን 
ዲፕሎማሰኛታት ኤውሮጳን ዝተኻየደ 
መጥቃዕቲ ብዝተሓሓዝ፡ 10 ጥርጡራት 
ኣብ ትሕቲ ቀይዲ ከም ዘእተወ ሓቢሩ። 
እቶም ጥርጡራት ብተግባራት 

መጥቃዕቲ፡ ጥሕሰት ወተሃደራዊ ዞባን 
ዘይሕጋዊ ህንጸት ኣባይትን ተጠርጢሮም 
ከም እተቐየዱ’ውን ገሊጹ።
ፖሊስ እስራኤል፡ መንነት ናይቶም 

ጥርጡራት እኳ እንተ ዘይገለጸ፡ ሬድዮ 
ሰራዊት እስራኤል ግን፡ እቶም ጥርጡራት 
ኩሎም ዜጋታት እስራኤል ምዃኖም 
ሓቢራ።
ዝሓለፈ ዓርቢ፡ ሃይዲ ሌቪን ኣብ 

ምዕራባዊ ገማግም ኣብ እትርከብ ‘ኣቡ 
ፋላሕ’ ዝተባህለት ቁሸት ብዕስለ ደቂ 
ተባዕትዮ ከም እተቐጥቀጠት፡ መርበብ 
ሓበሬታ ኣልጀርስ ሓቢሩ ነይሩ።
ድሕሪ ሓደ መዓልቲ‘ውን፡ መሸፈኒ 

ኣፍን ኣፍንጫን ዝለበሱ ነበርቲ 
ናይቲ ከባቢ፡ ኣብ ልዕሊ ታይበህ ኣብ 
ዝተባህለት ቁሸት ምብጻሕ ዘካይዱ 
ዝነበሩ ኤውሮጳውያን ዲፕሎማሰኛታት 
መጥቃዕቲ ከም ዝፈጸሙ፡ እቲ መርበብ 
ወሲኹ ኣመልኪቱ። 
ልኡኻተን መጥቃዕቲ ከም ዝበጽሖም 

ዝገለጻ ፈረንሳ፡ ቤልጅየምን ፖላንድን 
ድማ፡ እስራኤል ስጉምቲ ክትወስድ 
ክጽውዓ ቀንየን ኣለዋ።
ካብ ዝሓለፈ ቀረባ ዓመታት ኣትሒዙ፡ 

ኣብቲ ብእስራኤል ተታሒዙ ዘሎ 
ምዕራባዊ ገማግም፡ ኣብ ልዕሊ ንጹሃን 
ዜጋታት ተደጋጋሚ መጥቃዕቲ ይፍጸም 
ከም ዘሎ’ዩ ዝግለጽ።

የመን - ብመጥቃዕቲ ሑቲ 53 ሰባት ተቐቲሎም
ዕጡቕ ጉጅለ ሑቲ፡ ትማሊ ሰኑይ ኣብ 

ከተማ ሻብዋ - የመን ኣብ ልዕሊ ሓደ መዓስከር 
ታዕሊም መጥቃዕቲ ድሕሪ ምፍጻሙ፡ 
ብውሕዱ 53 ሰባት ክሞቱ እንከለዉ ካልኣት 
200 ሰባት ከኣ ከም ዝቖሰሉ፡ ሰብ መዚ ናይታ 
ሃገር ሓቢሮም። 
ብመሰረት እቶም ሰብ መዚ፡ ሑቲ ሰለስተ 

ባለስቲካዊ ሚሳይል ተጠቒሙ እዩ ነቲ 
መጥቃዕቲ ፈጺምዎ።  
ምምሕዳር ከተማ ሻብዋ ኣብ ዝዘርግሖ 

ሓበሬታ፡ እቲ መጥቃዕቲ፡ ኣባላት ውሽጣዊ 
ሓይልታት ጸጥታ ንምዃን ብርክት ዝበሉ 
ሓደስቲ መንእሰያት ወተሃደራዊ ስልጠና ኣብ 
ዝወስድሉ ዝነበሩ ግዜ ከም እተፈጸመ ገሊጹ።
መንግስታት የመንን ስዑዲ ዓረብን፡ ስርዓተ 

ምክልኻል ኣየር ናይታ ከተማ ከደልድሉ’ውን 
እቲ ምምሕዳር ጸዊዑ። 
እቲ ምምሕዳር ብዘይካ’ዚ፡ ኣብታ ከተማ 

ዝርከባ ክልተ መንግስታዊ ሆስፒታላትን 

ካልኦት ናይ ብሕቲ ትካላት ጥዕናን፡ ነቶም 
ውጉኣት ክሕክማን ኣድላዪ ኣብ ዝኾነሉ 
እዋን ከኣ ነቶም ብኸቢድ ዝቖሰሉ ናብ 
ዝሓሻ ካልኦት ትካላት ጥዕና ከሰጋግራን 
መምርሒ ሂቡ ከም ዘሎ ኣፍሊጡ።
ሑቲ፡ ካብ የመን ሓሊፉ ኣብ ልዕሊ ኣህጉራዊ 

መዓርፎ ነፈርቲ ሪያድን  መንግስታዊ ኩባንያ 

ነዳዲ ኣራምኮን ዝቐንዐ መጥቃዕቲ’ውን 
የካይድ ከም ዘሎ እዩ ዝንገረሉ። 
ሑቲ ኣብ 2016 ንከተማ ሰንዓ ድሕሪ 

ምቁጽጻሩ ብሰንኪ ኣብታ ሃገር ዘካይዶ ዘሎ 
ኣዕናዊ መጥቃዕትታት፡ የመን ሓንቲ ካብ’ተን 
ዝኸፍአ ሰብኣዊ ቅልውላው ዘጋጠመን 
ሃገራት ኮይና ከም ዘላ እዩ ዝግለጽ።

